
AURKEZPENA 

 
Eskuartean duzun gida hau Euskal Autonomia Erkidegoko (aurrerantzean, EAE) 18 udalerrirekin egindako 

lanetik ateratako ikasketen sistematizazioaren fruitua da. Hauek dira udalerri horiek: Agurain, Amurrio, Ataun, 

Barakaldo, Bergara, Donostia, Durango, Eibar, Gordexola, Gorliz, Laguardia, Laudio, Legutio, Lemoa, 

Portugalete, Urretxu, Zaldibia eta Zumaia. Eusko Jaurlaritzako Berdintasun, Justizia eta Gizarte Politika Saileko 

Familia eta Haurren Zuzendaritzak udal-erakundeetan haur eta nerabeen parte-hartzea sustatzeko sortu duen 

Proiektu Pilotuan parte hartu dute. 

Dokumentu honen xedea haur eta nerabeek parte hartzeko organo egonkorrak martxan jartzea erabakitzen 

duten erakundeentzako tresna erabilgarri eta praktikoa izatea da.  

Hauek dira gidaren helburu nagusiak: 

• Udalerrian haur eta nerabeek parte hartzeko prozesuen garapena sustatu eta erraztea. 

• Oro har, parte-hartzearen kontzeptura hurbiltzea eskubideen ikuspegitik, eta, zehazki, haur eta 

nerabeen parte-hartzera. 

• Haur eta/edo nerabeek parte hartzeko organoa diseinatzeko lan-metodologia proposatzea. 

• Haur eta nerabeek parte hartzeko proposamenak sustatzea, haur eta nerabeen errealitatera egokituta 

eta helduen parte-hartze ereduak errepikatu gabe. 

• Jarraibide eta tresna praktikoak eskaintzea, esperientzian oinarrituta eta errealitate desberdinetara 

egokituta. 

  



 

 

ZER DA HAUR ETA NERABEEN PARTE HARTZEA? 
 

 

Parte hartzea eskubide gisa 
 

Haurren parte-hartzeko eskubidea  1989an onartu eta 1990ean indarrean sartu zen Haurren Eskubideei 

buruzko Hitzarmenak (HEH) jasotzen dituen oinarrizko lau printzipioetako bat da. Hauek dira beste hirurak: 

diskriminaziorik eza; haurren interes gorena; eta bizitzeko, bizirauteko eta garatzeko eskubidea. 

Zehatzago, Haurren Eskubideei buruzko Hitzarmenaren 12. artikuluaren arabera, haurrek eta nerabeek haien 

iritzi propioa osatzeko baldintzak izatea bermatu behar dute erakunde publikoek. Era berean, haiei eragiten 

dieten egoeren gaineko iritzia modu librean adierazteko eskubidea ere bermatu behar dute, eta haien iritziak 

kontuan izan behar dituzte adinaren eta heldutasun mailaren arabera. 

Gainera, eskubide hori aipatzen dute 13. (adierazpen-askatasunerako eskubidea), 15. (elkartzeko askatasuna 

izateko eskubidea) eta 17. artikuluek (informazio egokia eskuratzeko eskubidea). 

Haurtzaroari eta eskubideen ikuspegiari buruz hitz egitean, eta desberdintasun ugari dituen gizartean bizi 

garen ideiatik abiatuta, beharrezkoa da hauei buruz ere hitz egitea: aniztasunarekiko errespetua, 

diskriminaziorik eza (HEHren 2. artikulua) eta haur eta nerabe guztien aukera-berdintasuna (HEHren 6. 

artikulua), jatorri etnikoa, arraza, erlijioa, belaunaldia eta egoera ekonomikoa edozein izanik ere haien 

eskubideak sustatuz eta bermatuz.  

Horretarako, gaitasunak eta erantzukizunak eskuratzeko esperientziak sustatu eta demokratizatu behar dira, 

hala nola haur eta nerabeen parte hartzea, haurrak eta nerabeak heldu parte-hartzaileak izan daitezen eta 

komunitatearekin edo bizi diren gizartearekin ardurak izan ditzaten.  

Haurren eta nerabeen parte-hartzeko eskubidea hauek osatzen dute, besteak beste: 

• Eragiten dieten gaien gaineko informazioa jasotzeko eskubidea, kantitate eta kalitate egokikoa. 

• Ideiak sortzeko eta adierazteko eskubidea eta kezkagarriak edo interesgarriak iruditzen zaizkien gaien 

gaineko iritzia ematekoa, baita prestakuntza edo adierazpen horretan helduek botere edo eraginik ez 

izateko eskubidea ere. 

• Besteek haiek emandako iritzia entzuteko eta errespetatzeko eskubidea. Horretarako, helduek behar 

den denbora eta espazioak eskaini beharko dituzte. 

• Haur eta nerabeek emandako iritzia kontuan hartzeko eta eragiten dieten gaiei buruz hartzen diren 

erabakietan eragina izateko eskubidea. 

  



 

 

Halaber, haurren eta nerabeen parte hartzeko eskubidea bat dator Garapen Jasangarrirako 2030 Agendako 16. 

Helburuarekin.. “Bakea, justizia eta erakunde sendoak” izenburupean, gai horrekin lotutako helburu hauek 

jasotzen ditu: 

✓ 16.7. helburua: Maila guztietan beharrei erantzuten dieten erabaki inklusiboak, parte-hartzaileak eta 

ordezkagarriak hartzea bermatzea. 

 

✓ 16.10. helburua: Informaziorako sarbide publikoa bermatzea eta oinarrizko askatasunak babestea, 

lege nazionalen eta nazioarteko akordioen arabera. 

Maila operatiboagoari dagokionez, haurren eta nerabeen parte hartzeak, helduen parte hartzeak bezala, 

alderdi desberdinak azpimarra ditzake: 

✓ Parte hartzearen helburu nagusia herritarrek parte hartzean duten inplikazioa eta esku-hartzea 

ahalbidetzea denean: Kasu honetan, pertsona kopuru jakin bati erabaki bat hartzeko prozesuan 

eragina izateko aukera ematean zentratzen da prozesua. Askotariko mekanismoak (kontsultak, 

deliberazioak...) puntualak edo denboran mugatuagoak izan ohi dira gainerako parte hartzeko moduak 

baino. 

 

✓ Parte hartzearen helburu nagusia garapen kolektiboa eta ingurune sozialarekiko inplikazioa indartzea 

denean: Kasu honetan, iraupen luzeagoko dinamiken alde egiten da, protagonistek ingurunea hobeto 

ezagutu ahal izateko, haien errealitatean gehiago inplikatzeko eta pertsonen eta haien errealitateen 

artean harremanak garatzeko. 

 

Hori kontuan izanda, haurren eta nerabeen parte-hartzearen elementu garrantzitsu batzuk bereiz daitezke: 

✓ Haurren eta nerabeen eskubide bat da, eta hala jasotzen dute nazioarte, estatu, erkidego eta udalerri 

mailako akordio eta araudiek. Hortaz, betebehar bat da administrazioentzat. 

✓ Haurren eta nerabeen autonomia sustatu behar du, eta komunitateko kide gisa dituzten eskubideak 

eta ardurak ezagutzea eta progresiboki gauzatzea bultzatu behar du. 

✓ Askotariko kolektiboak barne hartu behar ditu, dibertsitateari eta aukera-berdintasunari erantzunez. 

✓ Komunitatearentzat baliagarriak diren sentsazioa izatea ahalbidetu behar die adingabeei. 

✓ Ikasketa-prozesu bat da bertan parte hartzen duten pertsonentzat, helduentzat zein adingabeentzat. 

  



 

 

Parte hartzeari buruzko teoriak 
 

Parte hartzearen kontzeptua 

 

Parte hartzeaz dihardugunean, hainbat ikuskera aurki ditzakegu ikuspegiaren arabera. 

Gida honetan jaso dugun lan-prozesuaren oinarria da herritarren parte-hartzea gobernatzeko modu berri 

baten barruan ulertzea, herritarrek gai publikoetan parte hartzeko duten eskubidea aitortu eta sustatzen 

duena, eta jarduketa publikoen formulazioaren faseetan lankidetzan aritzen dena nolabait. Hala, herritarrek 

ez dituzte soilik ordezkariak aukeratzen, zeregin aktiboa eta protagonista ere badute eragiten dieten gaietan. 

Gainera, parte-hartzea ikasketa-prozesua, lan-metodologia eta tresna ere bada. Fokua batean edo bestean 

jartzeak zehaztuko du prozesuaren sakontasuna eta komunitatean duen eragina.  

 

Haurren parte-hartzea: ikuspegia eta mailak 

 

80ko hamarkadatik aurrera, paradigma-aldaketa bat izan zen eta eragina izan zuen haur eta nerabeen parte-

hartzearen ikuspegian. Ordura arte, lehenesten zen ikuspegiaren ezaugarria estilo erabat asistentzialista zen, 

eta haurrak ezgai zirela uste zuten, garapen kognitiboa falta zitzaielako. Hala, haurrak babestu eta hezi egin 

behar ziren jarduteko gaitasuna eskura zezaten.  

80ko hamarkadan sortu zen ikuspegi berriak aitortzen zuen haur eta nerabeak eskubidedun subjektuak zirela. 

Hala geratu zen jasota, aurretik ikusi dugun moduan, Haurren Eskubideei buruzko Hitzarmenean (1989).  

 

Egile askok definitu dute haurren parte-hartzea. Crowleyk (1998) bere izaera zibila eta politikoa nabarmentzen 

du, eta berresten du parte-hartzea helburua dela bere horretan eta ez helburua lortzeko prozesu edo 

bitartekoa. 

 

Bestalde, García eta Micok (1997) “aurreherritar” kontzeptua erabiltzen dute, eta berresten dute haurrak 

herritar potentzialak direla arrazoi politikoengatik, psikosozialengatik, filosofikoengatik, moralengatik eta 

juridikoengatik. 
 

Gaitánek (1998) haurren protagonismoaz dihardu, eta haurrek eta nerabeek haien garapenean eta 

komunitatearenean rol protagonista izateko prozesu soziala dela definitzen du. Hala, haien eskubideak erabat 

beteko lirateke.  
 

Ziurrenik, haurren parte-hartzearen definiziorik zabalena Roger Hartena da (1992). Berresten du beraien 

iritziak kontuan izan ditzaten eta beren bizitzan edo komunitatean inpaktua sor dezaten haur eta nerabeek 

duten adierazteko gaitasuna dela.  
 

 

 

 

 



 

Hartek Sherry Arnsteinen “Parte-hartzearen eskailera” lanaren bertsioa argitaratu zuen, haur eta nerabeentzat 

egokituta. Egile horrek parte-hartzearen kontzeptua prozesu gisa irudikatu zuen eta 8 mailako eskailera 

marraztu zuen. Hartek haurren errealitatera egokitu zituen mailak.  

 

Eskailera horretan haurren parte-hartzearen 8 mailak ageri dira prozesuetako parte-hartzearen 

sakontasunaren arabera. Hurrengo paragrafoetan zehaztuko ditugu maila bakoitzaren ezaugarriak. 

 

 
 

 

Lehenengo zatia, parte-hartzerik ezarena, parte-hartze azalekoagoa duten maila horiei dagokie: 

 

1. maila - Manipulazioa: haurrak presente daude prozesuan, baina ez dituzte prozesuaren nondik norakoak 

ulertzen, ezta haien ekintza propioak ere. Helduen ideia helarazteko erabiltzen dira. 

 

2. maila.- Dekorazioa:  haurrek ez dituzte prozesuaren nondik norakoak ezagutzen eta ez dute prozesuaren 

antolatzaileei edo han helarazten diren ideiei inolako ekarpenik egiteko aukerarik. Auzia zeharka indartzeko 

erabiltzen dira haurrak. 

 

3. maila .- Partaidetza sinbolikoa: haurrei haien ideiak adierazteko aukera ematen zaie, itxuraz; benetan, ordea, 

gaiari buruzko eragin txikia dute, edo batere ez, eta haien iritzi propioak adierazteko aukera ere oso txikia edo 

hutsala da. Horren adibide izango litzateke batzuetan haurrak konferentzietan erabiltzea: adierazteko 

erraztasuna duen talde bat aukeratzen dute, gaiaren gaineko prestakuntzarik gabea edo prestakuntza 

gutxikoa, aurretik teorikoki ordezkatzen dituzten haurren hautaketa parte-hartzailea eta kontsultarik egin 

gabe.  

 

 

 

 



 

 

Bigarren zatiak parte-hartzeari egiten dio erreferentzia eta 5 maila ditu haurren inplikazioaren, erabakitzeko 

gaitasunaren, izaera loteslearen edo loteslea ez denaren, erabakien eta prozesuan duten lidergo-paperaren 

arabera. 

 

4. maila.-.- Informazioa: kasu honetan, baldintza batzuk bete behar dira: 

- Haurrek proiektuaren asmoak ulertzen dituzte. 

- Parte-hartzearen gaineko erabakiak nork eta zergatik hartu dituen badakite. 

- Zeregin adierazgarria dute (ez dekoratiboa). 

- Boluntario gisa aurkezten dira proiekturako, proiektuaren informazio argia izan ostean. 

 

5. maila.-Kontsulta: Haurrek prozesuaren informazioa jaso eta ulertzen dutenean. Gainera, kontsulta egiten 

zaie eta amaierako erabakiak hartzerakoan haien iritzia kontuan hartzen da. 

 

6. maila.- Helduek hasita, haurrekin partekatutako erabakiak:  kasu honetan, prozesua helduek hasten dute, 

baina erabakiak haurrekin batera hartzen dituzte, harreman parekidean. 

 

7. maila.-.- Haurrek hasita eta zuzenduta: haurrek proiektu konplexuak sortzen eta martxan jartzen dituzte 

prozesu honetan, eta haiei eta haien ingurukoei eragiten dieten erabakiak hartzen dituzte. Partaidetza maila 

honetan ahalduntze giroa behar da, eta, helduen partetik, prozesua bideratzea. 

 

8. maila.-.- Haurrek hasita, helduekin partekatutako erabakiak: kasu honetan, prozesua haurrek hasten dute, 

baina erabakiak hartzeko orduan helduek ere parte hartzen dute. 

 

 

 

 
Haur eta nerabeen parte-hartzea Haurren Eskubideei buruzko Hitzarmenean jasotako 
eskubidea da. Eskubidea gauzatu ahal izateko, haien iritzia sortzeko eta adierazteko 
informazio nahikoa eta egokia izan behar dute. Ideia eta iritzi horiek aktiboki entzun eta 
kontuan hartu behar dira. 

 

 

 

 

 

 

 

 

Parte-hartzearen garrantzia 
 

Parte hartzeak, herritarren eskubidea izanik, gauzatzeko bideak behar ditu. Horregatik, eskubide hori 

gauzatzeko espazioak, mekanismoak eta organoak artikulatzea erakunde publikoen betebeharra da. Azken 



 

urteotan, paradigma-aldaketa izan da eta gobernantza-eredu inklusiboagoak garatu dira, herritarrek 

erabakietan modu aktiboan parte hartzeko duten beharra aitortu eta askotariko jakintzen garrantzia 

azpimarratzen dutenak.  

 

Prozesu parte-hartzaileak abian jartzeak parte hartzeko eskubidea gauzatzeko espazioak eta bideak 

eskaintzeaz gain, beste helburu batzuk ere barne hartzen ditu: 

 

✓ Errealitatea eraldatzea. 

✓ Pertsonak ahalduntzea eta komunitatea sortzea.  

✓ Erakundeek eta herritarrek ongizate komunaren alde elkarrekin lan egiteko espazioa sortzea. 

✓ Etengabeko prozesu pedagogiko bihurtzea, herritarrek, teknikariek eta ordezkari politikoek 

komunikatzen, eta lankidetza eta elkarlanerako mekanismoak ezartzen ikas dezaten. 

 

Gobernantza-eredu honek eta horri lotuta dauden  aldaketek efektu desiragarriak dituzte, eta prozesu parte-

hartzaileak gainditu eta hainbat mailatara zabaltzen dira: 

 

• Maila sozialean, tradizionalki kanpoan geratu diren sektoreak sartu ahal izan dira erabakiak hartzeko 

prozesura. Gainera, komunitate/talde bateko kide izatearen sentimendua indartu eta ahalduntze 

sozialari ekarpena egiten dio, biztanleria aktiboa eratzen lagunduz. Herritarrek prozesua haiena 

sentitzen dute, eta horri esker, inplikazioa eta inpaktua handiagoa eta iraunkorragoa da. “Erakunde-

herritar” lankidetza horrek konfiantza sortzen du eta loturak indartzen laguntzen du.  

 

• Maila politikoan eta kudeaketan dakartzan onurak dira jarduketak efizienteagoak eta eraginkorragoak 

izatea, herritarren beharrak eta proposamenak jasotzen baitituzte, haiek direlako jarduketa horien 

amaierako hartzaileak. Hori dela eta, herritarrak erabakiak hartzeko prozesuan txertatzeari esker, 

legitimitatea lortzen da eta askoz gehiago egokitzen dira herritarren interesetara. 

 

• Haur eta nerabeen kasuan, parte-hartzeak onurak dakartza hainbat mailatan: 

 

✓ Ahalduntzen, beren eskubideak aitortzen, aldarrikatzen eta gauzatzen laguntzen die. 

 

✓ Garapen pertsonalari ekarpena egiten dio, dituzten gaitasunen gaineko kontzientzia hartzen eta 

gaitasun berriak eskuratzen laguntzen dielako. Horrek beren buruarekiko konfiantza sortzen 

laguntzen die. 

 

 

 

 

✓ Aukera ematen die beren komunitatean eta udalerriaren errealitatean pertsona aktiboak izateko, 

eta horiek aldatu eta hobetzeko prozesuetan parte hartzeko. Horri esker, horren parte sentitzen 

dira eta, ondorioz, kide izatearen zentzu zabalagoa dute. 

 

✓ Beren ikuspegia txertatzeko eta erabakiak hartzeko garaian eragina izateko aukera ematen die. 

Horrek prozesuen kalitatea hobetzen du. 



 

 

✓ Herritartasun-ariketa da eta balio demokratikoak barneratzen laguntzen die.  

 

 

 

Herritarren parte-hartzea errealitatea eraldatzeko, pertsonak ahalduntzeko eta 
komunitatea sortzeko gai da. Maila politikoan eta kudeaketan, jarduketen efizientzia eta 
eraginkortasuna areagotu egiten da, eta legitimitate handiagoa ematen die.  Haur eta 
nerabeen kasuan, zehazki, haien eskubideak ezagutzen eta gauzatzen, pertsonalki 
garatzen, erabakiak hartzekoan eragina izaten eta balio demokratikoak barneratzen 
laguntzen die. 

 

 

 

 

Parte-hartzearen aurreko beharrezko baldintzak 
  

Prozesu parte-hartzailea abian jartzeko prozesua jorratu aurretik, edozein motatakoa izanik, beharrezkoa da 

baldintza batzuk betetzea, eragin erabakigarria izango baitu prozesuaren arrakastan. 

 

Lehenik eta behin, beharrezkoa da plangintza. Prozesu parte-hartzaileek eraginkorrak izan daitezen, 

pentsatuta egon behar dute, nahikoa baliabide izan eta konpromiso politiko sendoaren babesa jaso behar 

dute.  

 

Bestalde, pertsonek parte hartzeko, oinarrizko hiru gauza eman behar dira: 

 

✓ Parte hartu nahi izatea: Prozesu boluntarioa izan behar da eta parte hartzeko motibazioa behar da. 

Hori pertsonen araberakoa den arren, funtsezkoa da hasierako plangintzan behar duen garrantzia 

ematea. 

 

✓ Nola egin jakitea: Parte hartzeko prestatuta egon behar dute, hain zuzen ere, negoziazioa, eztabaida, 

enpatia, entzuteko gaitasuna eta abar eskatzen dituzten dinamiketan parte hartzeko. Gainera, ez dugu 

ahaztu behar prozesuak berak izaera pedagogikoa duela, parte hartuz ikasten baita parte hartzen. 

 

✓ Non edo nola gauzatu izatea: Parte hartzeko espazioak, egiturak edo prozesuak egon behar dute. 

 

  



 

 

Gainera, kontu hauek ez dira alde batera utzi behar:  

 

• Kalitatezko parte-hartzea sustatzeko baldintzak bermatu behar dira: informatu egin behar da, 

erabakietan oinarritutakoa izan behar da, berdintasun-baldintzak bermatu behar dira, helburua 

emaitzak lortzea izan behar da eta egindako proposamenei itzulpena egin behar zaie. 

 

• Prozesuak testuinguru jakin batean barruan daude eta ezin dira ez errealitatetik isolatu, ez egungo edo 

aurreko loturak eta/edo egoerak saihestu. Prozesu bakoitza berezia da, baina aurretiazko 

esperientzien bizipenek marka dezakete. 

 

• Hainbat logika daude eragile-motaren arabera denborei, motibazioei, parte hartzeko moduari, 

konpromisoari eta abarri dagokienez. Horregatik, garrantzitsua da gauza horiek guztiak zehaztea, 

prozesuan zehar nahasteak egon ez daitezen. 

 

• Argi izan behar da parte hartzeak modu kolektiboan eta lankidetzan eraikitzea esan nahi duela, eta 

inola ere ez ordezkari politikoak edo teknikariak ordezkatzea haien zeregin edo arduretan. 

 

• Anitza izan behar da, eta jorratutako gaiaren inguruan dauden diskurtso eta sentsibilitate guztiak 

biltzen ahalegindu behar da. 

 

• Malgua eta inklusiboa izan behar da pertsona, kolektibo, ekimen edo parte hartzeko moduekin. 

 

• Argi adierazi eta zehaztu behar dira prozesuaren irismena eta joko-arauak, baita lanaren esparrua eta 

denborak ere. 

 

• Prozesua eskuragarri dauden baliabideetara egokitu behar da, bai giza baliabideetara, bai 

ekonomikoetara. 

 

• Garrantzitsua da komunikazio bideak eta kanalak zaintzea, baita elkartzeko lekuak ere. Prozesuaren 

hartzaile izango den publikora egokitu behar dira, nahi den efektua izan dezaten. Horretarako, 

gomendagarria da taldearen lehentasunak aurretiaz ezagutzea.  

 

Prozesu parte-hartzaile guztientzat komunak diren aurreko kontuez gain, haur eta nerabeen parte-hartzearen 

kasuan, komeni da hau presente izatea: 

 

• Haur eta nerabeen ezaugarriak eta haien interes eta beharrak kontuan hartuta planteatu behar da 

prozesua. Esaterako: arlo horretan duten aurretiazko ezagutza eta esperientzia, teknologien erabilera, 

kezkak, kontu komunitarioekiko interesa, etab. 

 

 



 

 

• Garrantzitsua da hizkera inklusiboa erabiltzea, haur eta nerabeekin lagunkoia dena, ulermena 

errazteko eta ulermenetik kanpo geratzen diren teknizismoak edo hizkera instituzionalegia ekiditeko.  

• Beharrezkoa da planteamendu ludiko, dinamiko eta haur eta nerabeentzat erakargarria egitea. 

• Proiektua zehaztea oso garrantzitsua da adingabeak ez direlako oso pragmatikoak: oso ondo zehaztu 

behar dira landu beharreko eremua, denbora eta proiektuen dimentsioa. 

• Garrantzitsua da parte-hartze prozesuan zehar promotoreak ohikoa ez den beste plano batean 

kokatzea, entzute aktiboa izatea eta parte-hartzaileen iritziekiko interesa eta balorazioa izatea. 

• Segurtasun-sentimendua garrantzitsua da. Haur eta nerabeek babestuta sentitu behar dute; hortaz, 

beharrezkoa da lan-giroa eraikitzailea, positiboa eta errespetuzkoa dela eta eroso sentitzen direla 

bermatzea. 

• Haur eta nerabeen lanetik bideratutako proposamen guztiak ez dira bideragarriak izango. Hala ere, 

beharrezkoa da kontuan izatea eta baloratzea erantzun ahal izateko. Batzuetan, nahikoa izango da 

eskumena duen erakundeari helaraztea, eta beste batzuetan, horiek birformulatuta edo abordatze 

berritzailearen bitartez negoziatuz konpondu ahal izango dira.  

 

 

Eragile gakoak 
 

Duela gutxira arte, kudeaketa publikoa ordezkari politikoen eta teknikarien esku zegoen soilik. Herritarrek 

parte hartzeko prozesuak zabaltzeak esan nahi du eragile berri bat gehitzea, herritarra, eta bere iritziekin eta 

ekarpenekin, erabakiak hartzeko prozesuan lankidetzan aritzea.  

Prozesu parte-hartzaile guztietan, izan helduekin edo haur eta nerabeekin, hainbat eragilek hartzen dute parte 

eta pisu desberdina dute horietan.  

Prozesu parte-hartzailearen arrakasta eragileen arteko sinergiak sustatzen dituzten lankidetza-dinamikak 

sortzen jakitearen araberakoa da hein handi batean. 

 

  

Antolatu gabe dauden herritarrak: haur eta nerabeak dira prozesuaren protagonistak eta, horregatik, pisu 

adierazgarria izan behar dute. Familiek zeregin garrantzitsua izan dezakete horrelako prozesuetan parte-

hartzera animatzeko eta laguntzerako garaian.  

Beren zeregina protagonista izan behar da: aztertu, eztabaidatu, informatu, proposatu eta erabaki ahal izateko 

gaitasunak eskuratu behar dituzte. Gainera, parte-hartzearen emaitzaren berri eman behar zaie. 

 

 

 

 

 



 

Erakundeak eta instituzioak ere funtsezkoak dira prozesuan jorratzen den errealitatearen edo gaiaren gaineko 

ezagutzarengatik. Haur eta nerabeekin lan egiten duten elkarteak, ikastetxeak edo publiko horrekin lotutako 

beste edozein kolektibo prozesu parte-hartzaileari gehitzeko intereseko eragileak izan daitezke 

Beren zeregina prozesua hainbat modutan babestea izango da: aholkularia izan daiteke informazioa eskainiz 

eta/edo kontrastatuz, edo diseinuan edo sozializazioan lagundu. 

 

Ordezkari politikoak eragile gakoak dira prozesuetan. Kasu gehienetan, prozesu parte-hartzaileak erakunde 

publikoek sustatzen dituzte eta eragile horiek parte-hartzearekin duten konpromisoa erabakigarria da haur eta 

nerabeek parte hartzeko organoei eta prozesuei egonkortasuna emateko eta intrumentalizazioa ekiditeko.  

 

Zereginaren oinarria hauetan oinarritzen da: halako ekimen-motak sustatzea, organoak sortzea edo prozesuak 

zabaltzea, horietatik eratorritako eskari edo proposamenei erantzutea eta aintzat hartzea, eta ahal den 

neurrian ezartzea. 

 

Udaleko eta kanpoko teknikariek ere presente egon behar dute, eta prozesuari eta bertan parte hartzen duten 

haur eta nerabeei beren esperientzia eta ezagutza eskaini behar diete. Bestalde, garrantzitsua da parte-

hartzea, kolektiboak bere lan-dinamikan txertatzeko duen ikuspegiaren berri izateko balioko dielako.  

Zeregina honako hau izango da: prozesua sustatu eta laguntzea, saioak dinamizatzea, familiekin, ikastetxeekin 

eta elkarteekin komunikazioa izatea eta bertan proposatzen diren ekintzak ezartzeko ardura ere izan dezakete.  

 

 

.  

 
 

 

 

 

Aurretik aipatu dugun moduan, haur eta nerabeen parte-hartze prozesuen kasuan, kontuan izan behar dugu 

ohitura falta dela eta zaila dela berez prozesu parte-hartzaileekin bat egitea. Horregatik, identifikatutako 

eragileen lankidetza gakoa da prozesuak sozializatzeko eta babesteko.  

 

HAURRAK 
ETA 

NERABEAK

ORDEZKARI 
POLITIKOAK

TEKNIKARIAK
ERAKUNDEAK 

ETA 
INSTITUZIOAK



 

Bereziki interesgarria da zuzenean haurrekin eta nerabeekin lotutako eragileak izatea: 

 

 

 
 

Ikastetxeak: ikastetxeak aliatu naturalak dira haur eta nerabeen parte-hartze prozesuetan. Lankidetza 

funtsezkoa da ikasleen artean prozesua sozializatzeko ez ezik, baita curriculumaren bitartez parte-hartzea 

zeharka prozesu gisa lantzeko ere. 

Kultur taldeak, kirol taldeak eta abar: horrelako prozesu-moten jomugan dauden herritarrak biltzen 

dituzte eta adingabeen ohituren eta interesen gaineko informazioa emateaz gain, prozesua hedatzen, jendea 

lortzen eta parte hartzeko motibatzen lagun dezakete.  

Aisialdiko eta denbora libreko taldeak: Aisialdiko eta denbora libreko taldeek ezagutza zabala eta haur 

eta nerabeekin eskarmentu handia dute, metodologia aktiboak, parte-hartzaileak eta bizikidetzakoak oinarri 

hartuta. Horregatik, interesgarria da prozesuetan sartzea.  

Gazteguneak, gaztetxokoak, gaztelekuak, etab.: Ludotekak, lokalak, etab. Antolatutako baliabideak 

dira, normalean udalak kudeatzen ditu eta haur eta nerabeak bertan elkartzen dira. Parte-hartzean 

esperientzia duten talde egonkorrak aurki ditzakegu bertan. 

 

 

 

 

 

Parte-hartzea bideratzeko moduak 
 

Haur eta nerabeekin prozesu parte-hartzaileak artikulatzea planteatzen dugunean, zer espaziotan garatuko 

diren erabaki behar dugu, besteak beste. Cornwallek (2004) “gonbidatutako espazioak” eta “espazio 

herrikoiak” bereizten ditu. Lehenengoan, haur eta nerabea ez den eragile batek kontrolatzen du eta parte 



 

hartzera gonbidatzen ditu. Bigarrenean, haur eta nerabeek beraiek sortzen dute espazioa eta hartzen dute 

kontrola. Sailkapen horri jarraituz, parte hartzeko antolatzen diren haur eta nerabeen sareak aurki ditzakegu, 

eta, hala, kontuan hartuak izateko duten eskubidea aldarrikatzen dute.  

 

Hala ere, ohikoena da parte-hartzea espazio nahiko instituzionaletan bideratzea. Puntu honetan hainbat 

aukera daude: 

 

• Haur eta nerabeak dagoeneko badauden helduen espazioetan edo prozesu parte-hartzaileetan sartzea, 

dinamikak egokituz partaide berrietara egokitzeko. Hori izan daiteke aurrekontu parte-hartzaileen 

prozesuaren kasua, proposamenak egiteko eta ondoren bozkatzeko garaian haur eta nerabeak gehitzen 

baitira. 

 

• Prozesu parte-hartzaile puntualak sortzea hainbat gai jorratzeko. Kasu hauetan, prozesu bat hasten da 

haur eta/edo nerabeekin, eta, helburuak bete eta gero, prozesurako sortutako egitura desagertu egiten 

da. Horren adibide izan daitezke haur eta nerabeak programen diseinuan, hiriko mugikortasunean edo 

azpiegituretan (parkeak...) gehitzeko prozesuak. 

 

• Haur eta nerabeek parte hartzeko organo edo espazio egonkorrak sortzea. Hori da haurren batzordeen 

kasua. Aldizka batzen dira hainbat gai jorratzeko eta osaera eta funtzionamendua arautzen duten arau 

batzuk dituzte. Halaber, badaude beste espazio egonkor batzuk, esaterako, ikastetxeetako Agenda 21 edo 

Agenda 30. 

 

• Eskola-eremuaren barruan parte hartzeko espazioak, esaterako, ikasleen batzordeak edo beste 

organo/espazio mota batzuk, ikasleek ikastetxearekin lotutako gaiak jorratzen dituztenak. 

 

 

 

 

 

 

 

 

 

 
 

 

 



 

 

NOLA DISEINATU ETA JAR DAITEKE ABIAN HAUR ETA NERABEEK PARTE 

HARTZEKO ORGANOA? 
 

 

Diseinatzeko prozesua hasi aurretik aintzat hartzeko puntu batzuk 
 

 

Organoa diseinatzen hasi aurretik, haurrek parte hartzeko organoen ezaugarri eta baldintza batzuk presente 

izatea komeni da.  

Aurreko atalean ikusi dugun moduan, haur eta nerabeek haiei eragiten dieten udal-politikak egiteko prozesuan 

parte-hartze aktiboa izateko mekanismoak gehitzea oso gomendagarria da. Alde batetik, horrek 

eraginkortasunari, errealitatera egokitzeko gaitasunari eta horien legitimitateari eragiten diolako, eta, 

bestetik, haur eta nerabeak ahalduntzen dituelako, eta haien pentsamendu kritikoa, autonomia eta gaitasun 

sozialak sustatzen dituelako. 

 

Organoaren forma eta ezaugarriak gorabehera, haur eta nerabeen parte-hartzeak ezaugarri jakin batzuk izan 

behar ditu eraldatzeko gai diren espazioak eta/edo prozesuak bermatzeko: 
 

✓ Informatua izan behar da: aurretik azaldu dugun moduan, informaziorako sarbidea oinarrizkoa da 

ondo osatutako iritzia izateko. Horregatik, beharrezkoa da haur eta nerabeek beharrezko informazioa 

izatea prozesuaren hasieratik (jorratu beharreko gaiari buruz, prozesuaren arauei buruz, irismenari 

buruz...). Horrek gaizkiulertuak eta aurreikuspenak ez betetzeagatik sortutako balizko frustrazioak 

saihestuko ditu. 

✓ Boluntarioa izan behar da. 

✓ Kolektibo hartzaileari egokituta egon behar du eta kolektibo parte-hartzailearen ezaugarrien eta 

beharren arabera diseinatu behar dira espazioak, arauak, metodologiak eta dinamikak. 

✓ Denboran zehar jarraipena izan behar du. 

✓ Ebaluagarria izan behar du. 

Bestalde, parte hartzeko organoen bitartez bideratzen diren prozesu parte-hartzaileak elkartzeko, 

informatzeko, ideiak trukatzeko eta eraikuntza kolektiborako espazioak izan behar dira, tokiko administrazioek 

legitimatu behar dituzte eta udalerriko politikan eragiteko gaitasuna izan behar dute.  

 

 

Hori dela eta, haur eta nerabeekin lan egitean gauza garrantzitsu batzuk kontuan izan 

behar dira: 

• Haurrak prozesuarekin identifikatzea. 

 



 

 

Parte-hartzeak boluntarioa izan behar du eta prozesuan parte har dezaten motibatzeko 
modurik onenena haurrak identifikatuta sentitzea eta inplikazioa lortzeko haiena sentitzea 
da. 

• Parte-hartzearen eragina eta irismena 

Oso garrantzitsua da joko-arauak hasieratik ezartzea eta prozesuaren irismena eta bere 
eraginak zein izango diren azaltzea: kontsulta-prozesua izango da, loteslea... Hala, 
aurreikuspen faltsuak sor daitezen ekiditea eta haurrek haien parte-hartzearen irismen 
erreala hautematea lortuko dugu. 

• Prozesuaren diseinua 

Prozesu parte-hartzaileek biziak, malguak eta une bakoitzeko beharretara egokitzeko gai 
direnak izan behar dute. Haurren parte-hartzearen kasuan gomendagarria da erritmoak 
zaintzea eta prozesuen iraupena eta espero diren emaitzak mugatzea. 

• Ahalduntzea  

Parte-hartzeak prozesu pedagogiko gisa ulertuta duen helburuetako bat da haurren 
ahalduntzeari ekarpena egitea eta eraginkortasun politikoaren sentimendua hobetzea. 
Haurrek haien iritzia garrantzitsua dela sentitu behar dute, entzuten dituztela eta kontuan 
hartzen dituztela, baita eragiteko eta gauzak aldatzeko gaitasuna dutela ere. 

• Metodologia 

Akatsik ohikoenetakoa da haurrekin prozesu eta dinamika “helduak” erreproduzitzea. 
Prozesu bakoitza bakarra da eta garatuko den testuingurua kontuan hartuz diseinatu behar 
da. Horregatik, garrantzitsua da prozesuak haurren ikuspegitik pentsatzea, hizkera, 
dinamikak eta espazioak egokitzea, eta, era berean, lan egiteko ingurune eta giro positiboa, 
errespetuzkoa, integratzailea eta eraikitzailea sustatzea, parte hartzeko eroso senti 
daitezen.  

• Malgutasuna. 

Aurretik aipatu dugu garrantzitsua dela prozesuak malguak izatea aldaketetara egokitzeko, 
eta hori erakundeek haurren proposamenak biltzeko eta jorratzeko duten moduan ere 
aplikatzen da. Jakina, ezingo dira eskari guztiak artatu hainbat arrazoirengatik (legezkoak, 
eskumenekoak, aurrekontukoak...), baina beharrezkoa da malgutasunez jokatzea, 
proposamena jorratzea eragozten duten arrazoiak azaltzea eta irtenbide alternatiboak 
negoziatzen ahalegintzea.  

 

 
 

 
  



 

 

Haur eta nerabeek parte hartzeko organoa diseinatzeko eta abian jartzeko prozesuaren 

faseak 
 

 

 

1. fasea. Erakundeen konpromisoa, diagnostikoa eta talde eragilea sortzea  
Lehen fase honetan, parte-hartze organoa diseinatzeko beharrezko oinarriak ezartzen dira. Horretarako, 

beharrezkoa da haur eta nerabeen parte-hartzearekin konpromiso sendoa izatea, talde eragilea eratzea, 

eragileak eta erakunde laguntzaileak identifikatzea eta udalerriko errealitate soziala ezagutzea. 

Nola lor daiteke aurretiazko konpromiso instituzionala? 

Udaleko organo parte-hartzaileak abian jartzearen bideragarritasuna bermatzeko, beharrezkoa da erakundeen 

apustua eta inplikazioa, maila politikoan eta teknikoan sustatzeko ekimena nondik sortu den gorabehera (bai 

tokiko erakundetik, bai beste elkarte- edo erakunde-mota batetik). 

Konpromiso hori esplizitu egiteak (udalbatzan esaterako) ekarpena egiten du organoaren existentzia 

bermatzeko, erakundean egon daitezkeen aldaketak edozein izanik ere. Halaber, interesgarria da haur eta 



 

nerabeek parte hartzeko organoak sortzeko konpromisoa berretsi ondoren, konpromiso politikoa ikusgarri 

egitea haur eta nerabeak dauden komunikaziorako bideetan, udal-sareetan, panel herrikoietan, argi-paneletan 

edo udalerri, herri edo auzo bakoitzak izan ditzakeen bestelako baliabideetan. 

 

 

Nork osatzen du talde eragilea? 

Talde eragilea da organo parte-hartzailea diseinatzeko prozesua gidatzeaz arduratuko den lantaldea, baita 

udalerrian sozializatzeaz ere. Osaera aldatu egiten da udalerri batzuetatik besteetara, baina oro har hau barne 

hartzen da: 

✓ Politikariak: parte-hartze saila esleitzen zaion zinegotzia presente egon ohi da, baita haur eta nerabeekin 
harremana duten beste sailetako zinegotziak ere (hezkuntza, ongizate soziala, gazteria...). 
 

✓ Teknikariak: udaleko teknikaria ere lan-taldean dago eta errealitateari buruzko eskaintzen du. Aurreko 
kasuan bezala, haur eta nerabeekin harremana duten sailetako ordezkariak izan ohi dira. Halaber, udaleko 
zerbitzuetako langileek ere parte har dezakete, esaterako, ludoteketakoek, gaztelekukoek... 
 

✓ Ikastetxeetako ordezkariak: batzuetan, udalerriko ikastetxeetako ordezkari bat ere gonbidatzen dute 
parte hartzera. 
 

✓ Haur eta nerabeekin lotutako elkarteetako edo kolektiboetako ordezkariak. 
 

✓ Bere esperientzia eta ezagutzarengatik taldeko lana aberastu dezakeen edo organoaren ondorengo 
sozializaziorako funtsezkoa izan daitekeen beste edozein pertsona edo erakunde. 

 

 

 

Talde eragilea eratzen laguntzeko, fitxa bat duzu “Tresnen kutxa” atalean. 

 

 

• Durangok Tokiko Agenda 21eko arduradun teknikaria sartu zuen talde eragilean.  

• Bestalde, Ataunen, herritarren parte-hartze zerbitzuko animatzailea sartzeaz gain, 
gurasoen elkarteko ordezkari bat gonbidatu zuten.  

• Legution eta Amurrion ere ikastetxeetako ordezkarien parte-hartzea izan zuten, 
baita Lemoan ere. 

• Guardian ikastetxeetako ordezkarien gain, kaleko hezitzaileen taldeak eta gazte 
zentroko eta ludotekako monitoreek ere bat egin zuten. 

• Laudion berdintasun-teknikaria ere sartu zen eta parte-hartzea beste sail batzuetara 
zabaltzea erabaki zuen, jorratu beharreko gaiaren arabera.  

• Bestalde, Gorlizek erabaki zuen udaleko arkitektoa talde eragilearen parte izan 
zedin gonbidatzea. 

• Donostiako talde eragilearen barruan Gazteria, Hezkuntza eta Giza Eskubideen 
sailetako ordezkariak zeuden. 

 



 

Nola identifikatu daitezke aliantza gakoak? 

Haur eta nerabeek parte hartzeko tokiko organoa sortzeko prozesuari atxikitzearen gainean erakundeek duten 

konpromisoa formalizatu ostean, eta talde eragilea eratu ondoren, gomendagarria da aliantza gakoak 

identifikatzea.  

Aliantza horiek erakundeak, elkarteak, taldeak, baliabideak edo pertsonak izan daitezke maila indibidualean, 

eta bai parte-hartzean oro har, bai haur eta nerabeen parte-hartzean duten ibilbideagatik eta esperientziagatik 

organo horiek abian jartzeko eta funtzionatzeko oso beharrezkoak diren kontraste-lanak eta lankidetza egin 

ditzakete. Hasieran aliantzen mapa zabala izan daitekeen arren, baliteke organoan parte hartzen duten 

pertsonen adina mugatu ostean, eragile gakoak berriro hautatu behar izatea. Diseinuaren prozesuan aurrera 

egin ahala, beharrezkoa izango da bakoitzaren zeregina eta lan-estrategia bateratua berriro definitzea.  

Pertsona eta erakunde gakoak identifikatu ondoren, komeni da bakoitza aztertzea, honako hau kontuan 

hartuz:  

• Egiten duen jarduera eta haur eta nerabeekin duen harremana. 

• Irismena: lan egiten duen haur eta nerabeen kopurua, profila, sexua eta adina. 

• Eragile horrekin dagoen harremana. 

• Eragileak prozesuan duen garrantzia estrategikoa. 

• Txertatzeko balizko onurak. 
 

Aliantzen mapa osatuta, eragileekin harremanetan jarri behar da prozesuarekin bat egin dezaten 

gonbidatzeko. Garrantzitsua da halaber talde horrek izango duen funtsezko zeregina helaraztea, bai 

organoaren eta prozesuaren diseinuan, bai aurrerago sozializazioan, kontrastean eta hedapenean. 

Aliantzen maparen adibidea  

 

 

 



 

 

Aliantzen maparekin laguntzeko, fitxa bat aurkituko duzu “Tresnen kutxa” atalean. 

 

 

• Proiektuan parte hartu duten 18 udalerriek bat egin dute beren aliantzen mapan 
interesgarri gisa identifikatu dituzten eragile askorekin. 

• Guraso-elkarteak, ludotekak, haurtxokoak eta gaztelekuak, haur eta/edo 
nerabeekin lan egiten duten udalerriko elkarteak, denbora libreko taldeak, dantza-
taldeak, kirol-taldeak... Haur eta nerabeak biltzen dituzten erakundeak eta taldeak 
presente daude udalerri guztietako aliantzen mapetan, tamaina edozein izanik ere.  

• Udalerri batzuetan, Portugaleten esaterako, harreman zuzena eta ohikoa dago 
ikastetxeekin egiten dituzten bileren bitartez, eta horrek proiektuan inplikatzen 
laguntzen du. 

• Kasu batzuetan, UNICEF, Save the Children edo Medicus Mundi gisako erakundeak 
ere barne hartu dituzte. 

 

Nola egin daiteke tokiko errealitatearen diagnostikoa? 

 

Organo parte-hartzailea diseinatu ahal izateko, lehenik haur eta nerabeei zuzenean eragiten dien udalerriko 

errealitate soziala aztertu behar da, diagnostikoaren bitartez.  

 

Organo parte-hartzaileek beste udalerri batzuen antzeko konfigurazio- eta garapen-ildoak jarraitu ditzakete, 

baina inoiz ezingo dituzte beste udalerri batzuetako esperientziak zuzenean kopiatu. Errealitate jakin batera 

eta kolektibo bakoitzaren ezaugarrietara egokitzea ezinbesteko ezaugarriak dira proiektuek arrakasta eta 

iraupena izan dezaten.  

 

Diagnostikoak alderdi jakin batzuk bildu behar ditu, eta horiek aztertzeak haur eta nerabeen aurretiazko 

jakintzan sakontzen lagunduko du. Hori egiteak eta lortutako datuek kolektibo hartzailearen argazki osoa 

emango digute. Gainera, organoa diseinatzeko garaian kontuan hartu beharreko funtsezko alderdiak argitzen 

lagunduko du.  

Datuok jasotzea komeni da: 

 

• Udalerriko biztanleria osoa eta 0 eta 17 urte bitartekoa. Datuok sexuaren eta adin-tarte edo taldearen 
arabera bereiztea komeni da (esaterako, eta “Tresnen Kutxa” atalean gehitutako adibideari jarraituz: 
0-2 urte, 3-5 urte, 6-12 urte eta 13-17 urte). 
 

• Organo parte-hartzaileko sustatzaileentzat nabarmentzea garrantzitsuak diren udalerriko haur eta 
nerabeen alderdi sozialak edo soziodemografikoak: haur edo nerabeen kolektibo jakin batzuen 
presentzia nabarmena, profil linguistikoak... 
 

• Kontuan izan beharreko errealitate geografikoa: biztanleria nukleo bakarra edo hainbat izatea, haur 
eta nerabeen biztanleria nukleo batean pilatzea, hainbatetan edo lurraldean zehar sakabanatuta, auzo 
edo nukleoen arteko komunikazioa, etab. 
 

• Haur eta nerabeen ikuspegitik kontuan hartu behar diren tokiko jarduera edo ekitaldi kolektibo 
garrantzitsuak: jaiak, jardunaldiak, ekitaldiak, jaialdiak, etab. 



 

 

• Tokiko haur edo nerabeek erabiltzen dituzten ekipamendu komunitarioak edo elkartzeko espazioak. 
 

• Udalerrian aurretik zeuden parte hartzeko esperientziak. Asko badira, nabarmenenak adierazi. 
 

• Jasotzea beharrezkoa den beste kontu interesgarri batzuk, esaterako: 
o Bigarren mailako iturriak, hala nola aurretiazko azterketak, webguneak... 
o Beste eragile gako batzuk, hala nola irakasleak, guraso-elkarteak... 

 
 
 

 

Xede-datuetatik harago, diagnostikoa aukera bat izan daiteke eta une egokia udalerriko 
haur eta nerabeek errealitatea nola bizi duten kontsultatzeko, kontrastatzeko eta 
entzuteko. Horregatik, gomendagarria da diagnostiko-prozesuan sartzea. Hainbat 
modutara egin daiteke, lortu nahi den sakontasunaren arabera. Haur eta nerabeei eragiten 
dieten gaiei buruzko galdetegia egitea (hezkuntza, aisialdia, segurtasuna) edo eztabaida-
taldeetan jorratzea izan daitezke diagnostiko-prozesuan parte hartzeko tresna egokien bi 
adibide.  

 

 

 

 
Diagnostikoarekin laguntzeko, “Tresna kutxa” atalean fitxa bat dago. 

  



 

 

2. fasea. Organo parte-hartzailearen diseinua   
 

Lantaldea edo talde eragilea eratu ostean, organoa diseinatzeko garaia da. Horretarako, aurreko fasean 

egindako diagnostikoa kontuan izan behar da beti, organoa inguruko errealitate sozialera egokitu dadin 

bermatzeko. Esaterako, ez luke zentzurik izango jorratu ezin dituen funtzioak esleitzeak edo bilerak hamabost 

egunean behin egiteak, ez badugu horiek dinamizatzeko baliabiderik.  

Diseinuan sakondu aurretik, honako hau gogoan izan behar dugu:  

✓ Tokiko gobernuaren esparruan haur eta nerabeek parte-hartze aktiboa izateko espazio espezifikoak dira 
organo horiek. 

✓ Udal-politikak diseinatzeko haur, nerabe eta helduen arteko lankidetza aktiborako mekanismoak 
eskaintzen ditu.  

✓ Udalerri jakin bateko haur eta nerabe guztiek parte hartzeko organoak izango dira eta kontsulta-izaera, 
iraunkorra eta egonkorra izango dute, udalerrian eragiten dieten gaien gaineko ideiak adierazi eta 
proposatu ahal izateko.  

✓ Udalerriko haur eta nerabe guztiak modu orekatuan ordezkatu behar dituzte eta errealitate guztiei 
erantzun, dibertsitate funtzionala duten adingabeak, immigranteak edo gutxiengoa izan daitezkeen beste 
kolektibo batzuk ahaztu gabe.  

✓ Ezartzeko prozesua progresiboa izango den arren, haur eta nerabeen interesei erantzun beharko die beti, 
eta efektu biderkatzailea izan beharko dute, adingabeen familiak kontuan hartu beharko baitira. 

 

HNPOk zer funtzio gauzatu ditzake? 

 
Lehenik eta behin, organoa abian jartzera bultzatzen gaituen motibazioa zein den pentsatu behar dugu, eta, 

horren arabera erabaki zer funtzio esleitu. 

Jarraian, organo parte-hartzaileei esleitutako hainbat funtzio aurkeztuko ditugu:  

• Herriko haurren eta tokiko autoritateen arteko komunikazioa bideratzea. Kasu honetan, haur guztien 
ordezkaritza-organoa da, eta haurren iritziak, beharrak eta kezkak udalari helaraztea da haren zeregina, 
baita alderantziz ere.  

• Erabakiak hartzeko eta udalerriko gainerako organoekin kontsultatzeko egitura da, eta gehienbat helduek 
osatzen dute (udaleko sailak, koordinazio-espazioak...). 

• Udalerri mailan haurren ongizatea eta eskubideen garapena bermatzeko neurri egokiak proposatzea udal-
gobernuari, udalerriko haur zaurgarrienei arreta berezia jarrita.  

• Martxan jartzen diren Haurtzaroko Planen prestaketan eta jarraipenean parte hartzea, haurren beharrak 
horietan isla daitezen. 

• Herritar arduratsuentzako eskumenak garatzea sustatzen duen espazioa da, jarduketa praktikoen eta 
esperimentazioaren bitartez. Balio batzuk sustatzea da helburua, hala nola parte-hartzea, lankidetza, 
talde-lana, aniztasunaren aitortza, adostasunak lortzeko negoziazioa...  

 



 

 

  

 

Nork osatzen du organoa? 

 

Alderdi gakoetako bat organoaren konposizioa izango da, hau da, nork osatuko duen, zenbat haur eta nerabe 

izango diren eta zer perfil izango duten zehaztea.  

Oro har, honakoa esan daiteke:  

✓ Haur eta nerabeek parte hartzeko organoen (aurrerantzean, HNPO) funtsezko nukleoa haur eta 
nerabeek osatzen dute (protagonistak izan beharko dute), eta helduek ere parte har dezakete bertan. 
Adingabeen kopuruak helduena baino altuagoa izan behar du beti, organoaren izaera ez 
indargabetzeko. 
 

✓ Profil teknikoez gain, profil politikorik ohikoenak alkatea eta/edo parte-hartzearekin edo adingabeen 
jarduketekin lotutako zinegotziak izan ohi dira. 
 

✓ HNPOko kideen kopurua aldatu egin daiteke (4 eta 60 kide bitartekoak daude) eta ez du zertan 
udalerriko biztanleriaren kopuruarekin loturarik izan behar. Kontuan izan beharko da kopuru hori 
kudeatzeko gaitasun teknikoa eta, hortaz, horretarako dauden giza baliabideak. Lehen aldiz horrelako 
organo-motak abian jartzen dituzten udalerrietan gomendagarria da pixkanaka ezartzea, eta 
adingabeen kopuru txiki batekin hastea. 
 

✓ Kide adingabeen adin-tartea 6 eta 16 urte bitartekoa izan ohi da. 
 

✓ Haurrek parte hartzeko organoaren osaeran parekidetasuna sustatzeko, komeni da honako hau 
sustatzea: 
 

1. Haurren osaera orekatua ikastetxearen, auzoaren edo barrutiaren arabera 
2. Genero bakoitzeko ordezkarien proportzioa orekatuta egotea. 
3. Behar bereziak dituzten, zaurgarritasun-egoeran dauden, edo beste nazionalitate batzuk 

dituzten haur eta nerabeen ordezkaritza kontuan hartzea, besteak beste. 
 

 

 

Haur eta nerabeak izan behar dira protagonista organo parte-hartzaileetan. Horregatik, 
helduen zeregina honetara mugatzen da:  

• Koordinazio- eta logistika-zereginak. 

• Prozesua erraztu eta dinamizatu 

• Informazioa eta laguntza teknikoa eskaini 
 



 

 

 

• Legutiok eta Zumaiak Lehen Hezkuntzako 4. eta 5. mailako ikasleak gonbidatu 
zituzten parte hartzera.  

• Urretxun, berriz, nerabeek parte hartzeko organoa sortzea erabaki zuten, 14-15 
urteko parte-hartzaileekin.  

• Eibarren bi organo sortzeko hautua egin zuten: haurren batzordea, 5 eta 6. mailako 
parte-hartzaileekin; eta nerabeen batzordea, DBHko 1., 2. eta 3. mailako parte-
hartzaileekin. Durangok ere bi organo eratu zituen: bat 5. eta 6. mailako haurrekin 
eta beste bat 3. DBHko gazteekin.  

• Halaber, Zaldibiak bi organo desberdin eratzea erabaki zuen, baina haurren 
organoko adin-tartea zabaldu egin zuen eta 1. mailatik 6. mailara bitarteko haurrak 
hartu zituen.  
 

 

Nola aukeratu eta berritzen dira kideak? 

Erakartzeko espazioak 

Oro har, 3 espazio-motatan jardun ohi da: 

• Ikastetxeak: ikastetxeen laguntza izanez gero, ohikoena da organoko kideak gelan hautatzea. 
Ikastetxeko irakasleak arduratu daitezke hautaketa-saioaren dinamizazioaz edo talde dinamizatzailea 
bera izan saioaren gidari.  

• Haur edo nerabeen aisialdirako espazio egonkorrak: batzuetan, parte hartzeko organoak ludotekekin, 
gazteguneekin edo antzeko espazioekin lotzen dira. Haur eta/edo nerabe asko elkartzen dira espazio 
horietan, eta oso egokiak dira hautaketa-prozesua egiteko.  

• Udalerria: halaber, haur eta nerabeei zuzenean egin dakieke deialdia, ikastetxeen edo beste espazio 
batzuen laguntzarik gabe. Batzuetan udalerriko haur eta/edo nerabeentzako deialdi irekiak egiten dira, 
eta organo parte-hartzailearen bileretara deitzen zaie. Ondo funtzionatu dezakeen sistema den arren, 
egia da normalean zailagoa dela haur eta nerabeengana iristea eta soilik motibatuenak edo 
inplikatuenak daudenak joan ohi direla. Hala egitea erabakiz gero, garrantzitsua da komunikazio-
kanpaina ona diseinatzea, haur eta nerabeek proiektua hobeto ezagutu dezaten eta bertan nola parte 
hartu jakin dezaten.  

 

• Proiektuko udalerri gehienek hautatu zuten ikastetxeekin lankidetzan aritzea 
kideak erakarri eta hautatzeko. 

• Beste batzuetan, Donostian esaterako, Haurtxokoak eta Gaztelekuak gehitu 
zituzten haur eta nerabeak erakartzeko espazio gisa eta kasu batzuetan, adibidez 
Amurrion, deialdi irekiak egitea erabaki zuten.   

 

Hautatzeko eta berritzeko sistemak  

Organoaren funtzioak eta osaera erabaki ostean, kideak hautatzeko eta berritzeko metodoaren gaineko 

gogoeta egin behar da. 

Haur eta nerabeen ordezkariak demokratikoki hautatu behar dituzte beraien berdinek, eta ez dituzte inolaz 

ere helduek esleitu behar. Halaber, gogoratu behar dugu haurren parte-hartzeak borondatezkoa izan behar 

duela.  

 



 

 

Hautatzeko eta berritzeko modua haur eta nerabeek parte hartzeko hautatu ditugun espazioek baldintzatuko 

dute. 

 

Hala, ikastetxeekin eta/edo haur edo nerabeen beste espazio egonkor batzuekin lotuta dauden organo horien 

kasuan, hautaketa honela egin daiteke:  

• Hauteskundeen bitartez. Hautagai boluntarioak aurkeztuko dira bertara.  

• Boluntario aurkeztu diren haur eta nerabeen arteko zozketa bitartez. 

• Kolektibo guztiei parte hartzeko egindako deialdi irekiarekin. 

Hautaketa udalerri mailan egiten baldin bada, normalean haur eta nerabe guztientzako deialdi irekia egiten 

da. Aukera horren eragozpena da parekidetasuna, eremu/barruti guztien ordezkaritza edo kolektibo guztiena 

bermatzea oztopatzen duela. 

Bestalde, gomendagarria da ordezkoak ere titularren prozedura berarekin hautatzea. Kideren batek baja 

emanez gero, ordezkoek eskubide eta betebehar berdinak izango dituzte organoarekin.  

Kideak bi edo lau aldiz berritu ohi dira normalean, edo borondatezko bajak daudenean. Hala, bermatu egiten 

da HNPOn parte hartzen duten haurrek ziklo osoa betetzea eta organoan beren lanaren emaitza ikusteko adina 

denbora ematea.  

Bi urteko berritzeen kasuan, udalerri ugarik arautzen dute berritze partzialak izatea, hau da, haurren 

ordezkarien ehuneko batek gutxienez beste bi urtez jarraitzea, horrela lortutako lan-dinamikarekin jarraitu 

daiteke.  

 

 

 

• Hautaketa-sistema nagusia boluntarioak eskatzea izan zen, eta eskuragarri 
zeuden plazen kopurua gainditzen bazen, zozketa egitea. Udalerri batzuetan, 
Amurrion esaterako, deialdi irekia egitea erabaki zuten eta izena eman zuten 
haurren artean zozketa egitea. 

• Udalerri gehienek beren parte-hartze organoa bi urtean behin berritzea erabaki 
zuten, partzialki.  

• Zaldibiak haurren batzordeko kideak 3 hilean behin aldatzea erabaki zuen. Hala, 
haur guztiak ordezkariak izateko aukera ematen dute. 

 

 

 

Garrantzitsua da ordezkariek gurasoen edo legezko tutoreen berariazko baimena izatea 
HNPOan parte hartzeko. Baimenak irudi-eskubideak eta datu pertsonalen tratamenduaren 
politika ere jaso behar ditu, HNPOren lana islatzen duten ikusizko produktuak gerora erabili 
ahal izateko. Laneko prozesuaren hasieran gurasoekin eta/edo legezko tutorearekin bilera 
egitea espazio egokia da hori azaltzeko, zalantzak argitzeko eta baimenak biltzeko. 
 

  



 

 

Nola funtzionatuko du? 

Organo parte-hartzailearen funtzionamenduaren dinamikari buruz erabakitzeak gai hauen gaineko gogoeta 

egitea esan nahi du: 

 

Zein modutara antolatuko da? 

Organoaren lanaren antolaketak HNPOko kideek parte hartzeko espazioak artikulatzea esan nahi du, baita lan 

egiteko espazio espezifikoak ere. Ohikoena osoko bilkurak eta lan-batzordeak antolatzea da.  

Osoko bilkurak organoa eratzen duten pertsona guztiek osatzen dituzte (helduak, baldin badaude eta haur eta 

nerabeak) eta araudiaren bidez edo beste bitarteko batzuekin zehazten den aldiro egin ohi dituzte. 

Aipatu behar dugu ohikoa dela HNPOk araudia izatea, osaera, berritzea, deialdiaren prozedurak eta abar 

erregulatzeko, baina ez da derrigorrezko dokumentua. Gainera, parte-hartze printzipioarekin jarraituz, 

gomendagarria da araudi hori organoa osatzen duten haur eta nerabeek kontsultatzea eta/edo parte hartzea. 

Normalean, batzordeko presidentea da osoko bilkuren deialdiak egiten dituena eta gai-zerrenda finkatzen 

duena, baina gainerako kideek ekarpenak egin ditzakete. Osoko bilkurak urtean bi aldiz egin ohi dira, eta 

espazio oso egokia dira haur eta nerabeek egindako proposamenei erantzuteko. 

Bestalde, batzordeak organo parte-hartzailearen lana garatzen den lantaldeak dira. Edukia HNPOk jorratutako 

gaiaren edo gaien araberakoa izango da. Komeni da gaia edo gaiak haur eta nerabeek hautatzea. Organoko 

kide guztiekin egin daitezke, edo auzoaren, barrutiaren eta abarren arabera bereizi. 

HNPO osatzen duten haur eta nerabeek soilik osatu ohi dituzte eta bertan dauden helduek dinamizatu eta 

laguntza teknikoa eskaini baino ez dute egiten. 

 

Zenbatean behin bilduko dira eta zertarako? 

Organo parte-hartzaile gehienek lan-saioak (edo lan-batzordeak) eta osoko bilkurak edo saioak bereizten 

dituzte. Lan-saioetan hautatutako gaiaren/gaien gainean jarduten dute eta ordezkari politikoekin egin ohi 

dituzten osoko bilkuretan organo parte-hartzailearen lana eta bere proposamenak helarazi, kontuak eman eta 

erantzunak jasotzen dituzte.  

Gomendagarria da lan-batzordeak  haur eta nerabeen parte-hartzea sustatzen duten uneetan deitzea. Gorago 

azaldutako eta udalerri bakoitzak aukeratutako modalitatearen araberakoa da, eskola-orduetan egin daiteke, 

eskola-orduetatik kanpo, etab. Gainera, lan-planaren arabera, bilera horiek astero egin daitezke, hilero... 

 

Saioetako edukiak nola elikatuko dira? Nor egongo da laguntzen? 

Gorago esan dugun moduan, onena da haur eta nerabeek haiek erabakitzea zer gai landu nahiko lituzketen, 
baina baliteke udalak gai jakin bat lantzeko proposamena egitea HNPOri (Haurren Plana, diagnostikoa...).  

 

 



 

Gaia aukeratu ondoren, talde dinamizatzailea arduratuko da laneko saioak diseinatzeaz, erakargarriak, 
interesgarriak eta produktiboak izan daitezen. Talde hori udaleko langileek osa dezakete edo azpikontratatuta 
egon. 

  

Nola bermatuko da ordezkarien arteko lotura? 
 

Haurren interesak eta beharrak beti bat ez datozela kontuan hartuta, askotariko ekarpenak baloratu eta 

kontuan hartzen dituztela bermatu behar da.  

HNPOko akordioak adostutako prozeduraren arabera arautuko dira (adostasuna, gehiengo kualifikatua, 

gehiengo soila...). Akordio horiek barne mailan ezagutaraziko dira udalerriko sailen artean (batez ere haur eta 

nerabeengan eragina zutenetan) eta kanpora begira, herritar guztien artean. 

 

 

 
Berrikusi 13. orrian dauden haur eta nerabeen parte-hartzea kontuan izateko beharrezko 
kontsiderazioak. 
 

 

 

Araudien adibideak lokaliza ditzakezu “tresnen kutxa” atalean. 

 

 

• Urretxuk erabaki zuen haur eta nerabeak haiek gehitzea organoaren diseinuan. 
Horretarako, prozesu parte-hartzailea zabaldu zuen ikastetxeetako ikasleekin, 
beren organo-proposamenak egiteko. 

• Udalerrietako organo guztiak aldizka elkartzen dira lan-saioak egiteko eta urtean 
bilera batzuk dituzte ezarrita (batzuetan, osoko bilkurak) ordezkari politikoekin.  

• Bileren maiztasuna aldatu egiten da: Agurainek bi hilean behin planteatu zituen 
bilerak; beste batzuk, hala nola Durango, Legutio edo Eibarren hilero biltzen dira, 
eta Gorlizen eta Barakaldon bi astean behin biltzea erabaki zuten.  

• Landu beharreko gaiei dagokienez, kasu guztietan erabaki zuten organoek hartzea 
erabakia eta zabalik uztea udalak proposamenak edo eskariak egiteko aukera 
(esaterako, haurren diagnostikoa edo Haurren Plana egiteko lankidetzan aritzea).  

 

 

  



 

 

3. fasea. HNPO abian jartzea  
 

Zer da lan-plan on bat eta nola egin daiteke? 

Haurrek parte hartzeko organoa abian jartzeko, gomendagarria da gauzatzeaz nor, nola eta noiz arduratuko 

den eta garatuko diren zereginak zein izango diren jasotzen dituen lan-plana egitea. 

Lan-plana proiektu bat gauzatzeko beharrezko ekintzak planifikatzeko tresna da. Halaber, kudeatzeko tresna 

da, helburuak lortzeko beharrezko ekintza guztiak antolatzeko, bideratzeko eta ezartzeko modua ezartzen 

duelako. Bertan kronograma zehazten da, ardurak esleitzen dira, erabili beharreko baliabideak zehaztu, etab. 

Lan-planak orden logikoa du edo izan behar du (ekintzak beste batzuetatik eratortzen dira eta/edo beren 

artean lotuta daude). Gainera, proiektu bat gauzatzeko informazio guztia ordenatzeak komunikatzeko tresna 

gisa balio diezaguke. 

Garrantzitsua da lan-plana egiterakoan proiektuaren inguruko informazio guztia argi izatea. 

Lan-plana egiteko pauso batzuk proposatuko ditugu:  

1. Jarduketaren eremuak, kategoriak edo ildoak ezartzea. Garrantzitsuena da logika bati erantzutea eta 
lana gauzatuko dutenentzat erabilgarria izatea. 

2. Eremu edo kategoria bakoitzean garatu beharreko ekintza/zeregin nagusiak identifikatzea. 

3. Ekintzak garatu beharreko epeak ezartzea. 

4. Ekintza bakoitzaren arduradunak ezartzea. 

5. Ekintza bakoitza egiteko beharrezko baliabideak ezartzea. 

6. Lan-planean inplikatuta dauden pertsona guztiak ezagutaraztea, zalantzak argitzea, barne-
komunikaziorako estrategia ezartzea... 

7. Arriskuak aztertzea eta balizko aukerak pentsatzea. 

8. Aurreikusitako ekintzen jarraipena egiteko eta proiektuak aurrera nola egiten duen ikusteko sistema 
ezartzea. Esaterako, jarraipena eta ebaluazioa egiteko adierazleak ezarriz. 

 

 

 
Laguntzeko, lan-plana diseinatzeko txantiloia duzu “Tresnen kutxa” atalean. 

 

Batzuetan, osatutako txantiloi baten irudia jartzen dugu adibide gisa: 

 

 

 

 



 

 

 

Zein dira abian jartzeko ekintza gakoak? 

Aurreko puntuan azaldu dugu parte hartzeko organoa abian jartzeko eta zeregina errazteko lan-plana nola 

egin. Jarraian, kontuan hartu beharreko ekintza batzuk azalduko ditugu. 

Organo parte-hartzailea sustatu eta dinamizatzeko arduradunen koordinazio-egitura eratzea. 

▪ Sustapen, koordinazio eta jarraipen organoaren osagarriak identifikatzea. 
▪ Kideen funtzioak eta zereginak definitzea. 
▪ Bileren, funtzioen eta zereginen, aldizkakotasunen eta abarren edukiak ezartzea. 
▪ Jarraipenaren eta ebaluazioaren diseinua (puntu hori aurrerago jorratuko dugu sakon). 

 

Haur eta nerabeek parte hartzeko organoa dinamizatzeko formula zehaztea: 

▪ Funtzioak, zeregina, jardueraren estimazioa, etab. 
▪ Beharrezkoa bada dinamizazioa azpikontratatzea, aurrekontua esleitzea, jarduna. 

 

Komunikazioa eta hedapena (egunekoa): 

▪ Hedapen-kanpaina diseinatzea herritarren artean. 
▪ Eragileen aliantzak kapitalizatzea. 
▪ Adingabeen parte-hartzea bilatzea. 

 

Eragileekin harremana: 

▪ Erakarritako eragileak identifikatu eta hautatzea. 
▪ Haiekin harremanetan jartzea proiektua ezagutarazteko eta inplikazioa/lankidetza bilatzeko. 
▪ Komunikazioa familiekin. Esaterako: bilera informatiboak, udal-bandoa, gutunak, etab. 

 

Organoa eta lan-taldeak eratzea: 

▪ Ezarritako bidearen bitartez (hauteskundeak, zozketa, deialdi irekia...). 
▪ Familiekin harremana/baimenak: bilerak berriro ere HNPOen funtzionamenduaren 

xehetasunak eta izan dezaketen eragina azaltzeko. 
 

 



 

Organo parte-hartzailearen lanarekin hastea: 

▪ Lehen saioetako edukia identifikatzea: lan egiteko agenda nork aukeratzen duen (egungo agenda 
politikoa, HNPOko kide diren haurrak, udal-sailetarako gai garrantzitsuak, etab.) eta aukeraketa 
bera nola egingo den pentsatzea. 
 

Beste funtsezko kategoria eta zeregin batzuk  

 

Proiektua herritarrei zabaltzea 

Prozesuaren sozializazioa, hartzaileen artean batez ere, funtsezkoa da inplikazioa lortzeko. Pertsonek prozesua 

ezagutzea, ulertzea eta haien helburuak partekatzea lagungarria da prozesuarekin identifika daitezen, babestu 

dezaten eta beraiena egin dezaten lortzeko. Horregatik, haur eta nerabeak sozializatu eta mugitzen diren 

lekuak ezagutu behar dira. 

Beharrezkoa da proiektua zabaltzeko jarduketak ondo planifikatuta eta lan-planean bilduta egotea.  

Dibulgaziorako kanpainaren plangintzari denbora eskaini behar zaio, informazioa ahalik eta pertsona 

gehienengana irits dadin, organoa eta prozesua ezagutu ditzaten eta bertan parte hartzeko interesa sor dezan. 

 

 

 
Bereziki garrantzitsua da haur eta nerabeak informatzea eta informazio hori bitarteko 
egokietatik heltzea (familien bitartez, ikastetxeen bitartez...). Halaber, garrantzitsua da 
publiko hartzailearentzako hizkera egokian idatzia egotea. Irudiak ez du mezuak baino 
garrantzi txikiagoa; deigarria eta erakargarria izan behar da. 

 
 

4. fasea. Jarraipena eta ebaluazioa 
 

Nola planteatu behar da ebaluazioa? 

Organoaren diseinuaren azken urratsa ebaluazio-planaren sistematizazioa da, etengabe feedbacka lortzeko bai 

prozesuari buruz, bai hasieran planteatutako helburuei buruz. Ebaluazio-prozesuan organo parte-hartzailearen 

kudeaketaz, koordinazioaz eta dinamizazioaz arduratzen diren pertsonez gain, haur eta nerabeek ere hartu 

behar dute parte. Hala, prozesua eta hurrengo ekintza berrorientatzeko gakoak lor ditzakegu, ekintza-

ebaluazioa-ekintza etengabeko dinamikarekin.  

Ebaluatzea organismo publikoen esku-hartzeak baloratzea da, bere produktuen eta inpaktuen arabera, ase 

nahi dituzten beharrei dagokienez. Informazio zorrotza, frogetan oinarritutakoa helarazi behar du, erabakiak 

hartzeko. (CE, 2007). Ebaluazioa ez da helburua bere horretan, ebaluatzen dena hobetu ahal izateko erabakiak 

hartzeko tresna baizik. 

 

Ebaluazioak esperotako emaitzak izan ditzan, baldintza garrantzitsu batzuk bete behar ditu. Jarraian aletuko 

ditugu: 

✓ Jarraitua eta programatua izan behar da.  



 

✓ Informazioa bildu, aztertu eta interpretatzeko prozedura sistematikoetan oinarritu behar da. 

✓ Ekintzaren gainean gogoeta egin behar da. 

✓ Informazio esanguratsua eta garrantzitsua atera behar da bertatik. 

✓ Egin izan dena baloratzeko aukera ematen duten ebidentzietan oinarritzen diren erabakiak 
hartzera bideratuta egon behar da, egungo ekintzak egokitu eta etorkizunekoak hobetzeko. 

✓ Interesatutako eragile guztiek parte hartuko dute. 

 

Hainbat ebaluazio-mota daude eta oraingoan ere, talde-eragile bakoitzak erabakiko du zein egokitzen den 

ondoren beraien ebaluazio-beharretara.  

• Kanpo-ebaluazioa: erakundekoa ez den pertsona edo erakunde batek egiten du. Objektiboagoa 
izan daiteke ebaluatzen duenak ez duelako berezko joerarik, baina prozesu parte-hartzaileen 
kasuan, baliteke nahikoa ez izatea, parte hartu duten pertsonek soilik ebaluatu ditzaketen 
alderdiak eta ñabardurak kanpoan gera daitezkeelako.  

• Barne-ebaluazioa: erakundeak berak egiten du, baina egiten duenak ez du prozesuan esku hartzen. 
Aurreko kasuan bezala, funtsezko kontu batzuk ahazteko arriskua dago. 

• Autoebaluazioa: programa gauzatu dutenek, esku hartzen duten pertsonek eta haur eta nerabeek 
beraiek egiten dute. 

• Ebaluazio mistoa: hainbat mota uztartu daitezke.  
 

Argi ezarri behar dira ebaluatu nahi diren alderdiak, eta kontuan izan behar da, aurretik aipatu dugun moduan, 

ez litzatekeela zuzena izango ebaluazioa amaierako prozesuarekin lotzea, prozesu osoan zehar erabilgarritasun 

handia baitu.  

Prozesuan zehar:  

• Garapena eta ezarpena ebalua ditzakegu (egitura, baliabideen antolaketa, prozedurak, 
jarduerak...). 

• Baita haur eta nerabeek parte hartzeko duten eskubidea modu eraginkorrean gauzatu dadin 
sustatzeko osotasuna eta jarraipena, irismena, estaldura, estrategiaren moduak eta edukiak, 
planak, programak, jarduerak eta erantzuteko ekintzak ere. 

  

Emaitzei dagokienez:  

• Epe ertainean ematen diren tarteko aldaketak (efektuak) neur daitezke. 

• Epe luzean, amaierako emaitzak azter ditzakegu (inpaktuak). 

• Era berean, haur eta nerabeen parte-hartzea benetan kontuan hartu ote duten, eta parte-hartzeak 
haur eta nerabeei, eta pertsonei aldaketak eta eraldaketak sortu ote dizkien neur daiteke.  

 

Haur eta nerabeak ebaluazioan sartzeko ohartarazpen batzuk. 

 

Prozesuaren beste fase batzuetan bezala, haur eta nerabeekin lan egiterakoan, ebaluazio-fasean 

beharrezkoa da gauza batzuk kontuan izatea: 



 

 

✓ Beharrezkoa da erabilitako hizkera eta komunikazioaren estiloak egokitzea, gertukoak eta ulergarriak 
izan daitezen. 
 

✓ Metodologia eta ebaluatzeko teknikak egokitu egin behar dira, erakargarriak eta irisgarriak izan 
daitezen. 

 
✓ Batzuetan zaila da haur eta nerabeek eduki batzuk edo prozesuaren zati bat ebaluatzea. 

 
Horren ondorioz, adierazle zehatzak eta fidagarriak formulatzeko, eta diseinurako, adingabeekin lan egiteko 

teknika egokiak erabili behar dira, eta arreta berezia jarri horiek aplikatzeko unean. Horretarako, komeni da 

diziplina anitzeko taldeak izatea eta haurren parte-hartzea ikasteko eta prozesua aberasteko elementutzat 

hartzea, kontrol elementutzat baino. 

Jarraipena eta ebaluazioa egiteko tresnak 

Jarraipen- eta ebaluazio-fasean haur eta nerabeen arteko informazioa biltzeko tresna erabilgarrietako batzuk 

hauek dira: 

 

• Galdetegiak edo inkestak: horien bitartez ezagutzak, jarrerak edo praktikak neur daitezke. 

• Banakako elkarrizketak. 

• Taldeko elkarrizketak edo eztabaida-taldeak. 

• Oharrak. 

• Tresna dinamikoak eta parte-hartzaileak, datuak bildu eta aztertzeko: adierazpen grafikoak, koadroak, 
puntuazioak, sailkapenak, marrazkiak, antzerki-obrak, etab. 

• Aldaketarik esanguratsuenari buruzko istorioak eta hitzezko lekukotzak. 

 

 

 

 
Ebaluatzeko galdetegiaren adibide bat dago “tresnen kutxa” atalean. 

 

 

Neurtzeko adierazle batzuk  

 
Adierazleak fenomeno baten adierazpen ikusgarria dira eta, beraz, gertakari edo adierazpen zehatzak eta 

zenbagarriak dira. Balio horiek gure proiektuaren egokitasuna, eraginkortasuna eta efizientzia neurtzea 

ahalbidetzen dute, baita gure helburuen betetze-maila ere. 



 

Adierazleek beren funtzioa bete dezaten eta behar dugun informazioa eman diezaguten, ezaugarri batzuk bete 

behar dituzte: 

• Behagarriak:: erreferentzia egin behar diete beren gaineko informazioa dagoen gertakari errealei. 

• Zehatzak: askotariko pertsonek irakurtzean uler ditzaten. 

• Fidagarriak: neurketa edonork eginda ere, emaitza bera adieraz dezaten. 

• Egingarriak: neur daitezkeenak (egiteko baliabideak eta gaitasunak badaudelako). 
 

Ebaluazio-irizpideei buruz hitz egiterako garaian dagoen zailtasun nagusietako bat diseinua izan ohi da. 

Kontuan izan behar dugu esku-hartze publiko guztiek izateko arrazoia dutela: arazo bati irtenbidea eman nahi 

diote, egoera bat hobetu... Horiek guztiek teoria bat dute berekin, aplikatzean hobetu beharreko egoeran nola 

eragitea espero dugun azaltzen duena (hau da, aldaketaren teoria).  

Hau da, esku-hartze bat abian jartzean, pentsatzen dugu nola espero dugun esleitzen ditugun baliabideek 

aukera ematea produktu batzuk sortuko dituzten ekintzak garatzeko. Produktu horiek onurak sortuko dituzte 

(inpaktuak) herritarrengan epe ertain edo luzean. 

 

Erabili ohi diren adierazleetako batzuk hauek dira: 

• Parte-hartzea aipatzen duten dekretuak, arauak eta/edo araudiak izatea edo erabakien gaineko 
informazioa jasotzea, iritzia ematea, entzutea eta/edo eragina izatea espezifikoki aipatzen 
dutenak. 

• Prestakuntza-proposamenetan haur eta nerabeen eskubideen eta parte-hartzearen ikuspegia 
izatea administrazioko langileentzat eta gurasoentzat. 

• Esperientzia eta/edo egiaztatutako prestakuntza eta/edo prestakuntza abian duten giza 
baliabideak izatea, haur eta nerabeen parte-hartzeko eskubidea sustatzeko eta eraginkor egiteko. 

• Haur eta nerabeen parte-hartzea sustatzera bideratutako baliabide ekonomikoak. 

• Haur eta nerabeen parte-hartzeko eskubidea gauzatzeko aurreikusita dauden estrategia 
desberdinak izatea (informatuak izateko, iritzia emateko, entzunak izateko eta/edo interes eta 
eraginekoak diren gaietan hartzen diren erabakien gainean eragiteko): elkarrizketak, audientziak, 
lan-taldeak, ikastetxeak, programak, batzordeak, kontseiluak, lan-taldeak, asanbladak, 
erabiltzaileen gutunak, iradokizunen ontziak, gogobetetze-indizea, etab. 

• Parte hartzeko estrategia desberdinetan esku hartzen duten haur eta nerabeen kopurua. 

• Parte hartzeko estrategietan aurreikusten den maiztasuna (astekoa, hilabetekoa edo urtekoa). 
Horien bitartez informazioa jaso, iritzia eman, entzunak izan eta/edo erabakietan eragina izaten 
dute.  

 

 

• Haur eta nerabeak informatzeko bitartekoak izatea (idatziak, ahozkoak, ikus-entzunezkoak edo 
birtualak). 

• Informatzeko erabiltzen den materiala egokitzea. 

• Errespetuzko giroa sortzea iritzia emateko, besteek zu entzuteko eta/edo erabakien gainean modu 
libre eta irekian eragiteko eskubidea gauzatzeko. 



 

• Tokiko erakundeetan, egiturazko aldaketak egitea haur eta nerabeek parte hartzeko prozesuaren 
ondorioz. 

• Komunitatean egiturazko aldaketak egitea haur eta nerabeek parte hartzeko prozesuaren 
ondorioz. 

• Maila indibidualean egiturazko aldaketak egitea haur eta nerabeek parte hartzeko prozesuaren 
ondorioz. 

 

Jarraian, modu grafiko eta argian aurkeztuko dugu ebaluazioa diseinatzeko prozesuaren adibide bat. 

 

Organo parte-hartzaile batek nolako eragina izatea espero dugu haur eta nerabeen parte-
hartzean? 

 

 

  



 

 

Ebaluazioaren diseinua 

Haurren eta nerabeen parte-hartzearen estandarrak 

Save the Children1 aliantzak kalitatezko estandar batzuk proposatzen ditu jarduna eta prozesuaren kalitatea 

neurtzen laguntzeko.  

 

 

 

 

 

 

 

 

 

 

 

 

 

 

 

 

 
1 Save the Children gobernuz kanpoko nazioarteko erakundea da eta haurren eskubideen alde egiten du lan.  



 

 

.  

 

 

  

1. estandarra: Ikuspegi 
etikoa: gardentasuna, 
zintzotasuna eta 
erantzunkidetasuna

•Haur eta nerabeen 
parte-hartze 
prozesuetan esku 
hartzen duten helduek 
konpromisoa dute 
jarduketa parte-
hartzaile etikoa 
gauzatzeko, eta haur 
eta nerabeen interesak 
gailentzeko. 

2. estandarra: Haurren 
parte-hartzea egokia eta 
adierazgarria da.

•Haur eta nerabeek 
boluntarioki hartzen 
dute parte zuzenean 
eragiten dieten 
kontuetan. 

3. estandarra: 
Haurrentzako ingurune 
on eta lagunkoia.

•Parte hartzeko espazio 
eta ingurune seguruak 
sortzen dira, haur eta 
nerabeei egokituta, eta 
parte-hartzea 
estimulatzeko 
pentsatuta. 

4. estandarra: Aukera-
berdintasuna 

•Parte-hartzearen 
sarbidea bermatu eta 
diskriminazio- eta 
bazterkeria-patroiak 
zalantzan jarri behar 
dira.

5. estandarra: Langileek 
eraginkortasunez eta 
konfiantzaz lan egiten 
dute.

•Helduek gaitasuna dute 
prozesu parte-
hartzaileekin 
laguntzeko eta 
dinamizatzeko 
zereginak egiteko. 

6. estandarra: Parte-
hartzeak haurren 
segurtasuna eta babesa 
sustatzen du.

•Prozesuek, dinamikek, 
metodologiek eta 
babesten dituzten 
politikek haur eta 
nerabeen babesa 
sustatu behar dute. 

7. estandarra: Jarraipena 
eta ebaluazioa 
bermatzea

•Kalitatea eta/edo 
inpaktua ebaluatzeak 
eta haurren parte-
hartzeari jarraipena 
emateak konpromiso 
argia islatzen du. 
Prozesu horietan, 
gainera, garrantzitsua 
da haur eta nerabeak 
presente egotea, haien 
parte-hartzearen 
emaitza zein den eta 
haien ekarpenak zertan 
datzan ezagutzen. 



 

 

EAE-KO PARTE-HARTZEAREN EKOSISTEMAK  
 

Haur eta nerabeen parte-hartzea sustatzeko sareak edo programak 
 

Haurrekin Adiskidetsuak diren Hiriak- UNICEF  

Haurrekin Adiskidetsuak diren Hiriak UNICEFek 2001ean abian jarri zuen programa 

da, haur eta nerabeen ongizatea hobetu ahal izateko tokiko gobernuekin 

lankidetzan aritzeko, erabateko garapena lortzera bideratutako tokiko politiken 

bitartez, eskubideen ikuspegitik. 30 herrialdetan baino gehiagotan eramaten da 

aurrera.  

Haurren eskubideekin konpromisoa duten eta ingurune seguruak lortzeko estrategiak garatzen dituzten hiri 

horiek “Haurrekin Adiskidetsuak diren Hiriak” izendatzen ditu UNICEFek. Horrek esan nahi du gainera, 

udalerriak konpromisoa duela ekimenaren esparruko 5 helburuekin: 

• “Haur bakoitza modu bidezkoak baloratu, errespetatu eta tratatu behar da komunitatearen barruan. 

• Haur bakoitzaren ahotsak, beharrak eta lehentasunak entzun egin behar dira eta araudietan, politika 

publikoetan, aurrekontuetan eta eragiten dieten erabaki guztietan kontuan hartu. 

• Haur guztiek dute kalitatezko oinarrizko zerbitzuetarako sarbidea. 

• Haur guztiak ingurune seguru eta garbietan bizi dira. 

• Haur guztiek dute familia-bizitzaz, jolasaz eta aisialdiaz gozatzeko aukera”.2 

Egun, estatu osoko 342 udalerrik dute aitortza hori, eta 4 urtean behin berritu behar da.  

Informazio gehiago:https://ciudadesamigas.org/ 

 

HaurEkin 

HaurEkin, Haurrekin Adiskidetsuak diren Hiri eta Herrien Euskal Sarea, 

haurren parametroa tokiko politikan txertatzeko apustua egiten duen 

proiektu politikoa da. Proposamen horren helburua harremanak, 

baliabideak eta espazio komunak eraldatzea da konfiantza eta 

autonomia, parte-hartzea eta osasuna izateko baldintzak berrezarriz 

gure herri eta hirietan. 

  

 
2Haurrekin Adiskidetsuak diren Hiriak. UNICEF. Eskuragarri hemen https://www.unicef.es/causas/espana/ciudades-
amigas-infancia 
 

https://ciudadesamigas.org/
https://www.unicef.es/causas/espana/ciudades-amigas-infancia
https://www.unicef.es/causas/espana/ciudades-amigas-infancia


 

 

 
Egun, hiru gailuk (edo lan-taldek) osatzen dute sarea, Francesco Tonucci irakasle italiarrak sustatutako "La citta 
dei bambini” filosofiari jarraituz: 
 

• Haurren parte-hartzea. “Haurren Kontseilua” alkatetzako kontsultarako organoa da, eta hiriko eta tokiko 
kudeaketarekin lotutako gaiei buruzko ikuspegia eskaintzen du. Haurrek zuzenean parte hartzeko modua 
da, baina batez ere arduradun politikoek dibertsitatea ulertzen eta horrekin erlazionatzen ikasteko 
prozesua. 
 

• Autonomia. “Eskola lagunekin” komunitateko loturak eta elkarbizitzarako espazio osasuntsu eta seguruak 
berreskuratzeko bide zuzen eta eraginkorra da. Gazteei herrian zehar ibiltzeko autonomia itzultzeko udal-
ekimena da: herria modu autonomoan erabiltzeko aukera izatea, esperientzia garatuak ez ukatu eta ez 
lapurtzea. 
 

• Jolasa: "Kalean jolastu” jolasarekin lotutako beste ekimen bat da. Jolasaren zerbitzura jartzea, osasun-
parametroa eta haurren eskubidea delako. 

 

•  
Informazio gehiago: https://www.gizartelan.ejgv.euskadi.eus/haurekin/r45-contis/eu/ 

 

Gaztematika 

Gaztematika hainbat udaletako eta Gipuzkoako Aldundiko haur, nerabe eta 
gazteen sailek osatutako sarea da. Sareak haur, nerabe eta gazteen 
sustapenaren ikuspegi partekatua, zerbitzuen funtzionamendurako 
jarraibideak eta estandarrak, eta baliabideak partekatzen ditu, betiere 
kideen autonomiari eta eskumenari eutsiz.  
 

Gaztematikak lau zerbitzu-mota eskaintzen ditu: 

• Haurrentzako zerbitzua (HZ) (12 urtera arte). 

• Nerabeentzako zerbitzua (NZ) (13 eta 17 urte bitartekoentzat) 

• Gazteentzako zerbitzua (GZ) (18 urtetik gorakoentzat) 

• Parte-hartzea sustatzeko zerbitzua (PSZ) (hiru adin-tarteak barne hartzen ditu) 
 
Gainera, Gipuzkoako Foru Aldundiaren Haur eta Gazteen Sustapen Zerbitzuak laguntza eta aholkularitza 
teknikoa eskaintzen die udalei, baita komunikazioetarako laguntza, prestakuntza eta programak kudeatu eta 
antolatzeko laguntza ere, besteak beste. 
  
Informazio gehiago: https://www.gipuzkoa.eus/es/web/gazteria/gaztematika 
 
  

https://www.gizartelan.ejgv.euskadi.eus/haurekin/r45-contis/eu/
https://www.gipuzkoa.eus/es/web/gazteria/gaztematika


 

 

Oinherri 

Oinherri elkartea 2012an sortu zen, hainbat arlotako eragileak (aisialdia, 
hezkuntza, euskara) Hiri Hezitzailearen filosofiaren pean batu zirenean. 
Egun, Euskadiko 36 udalerri batzen ditu. 
Oinherriren lana 7 printzipiotan oinarritzen da, eta honela formulatzen 
ditu: 
 

“Haurren kultura ikasteko, eta jolasa eta sormena garatzeko tresna espezifiko gisa aitortzea, eta horien bitartez 

haurrei parte hartzeko eta benetan erabakitzeko gaitasuna ematen zaiela aitortzea; haurrek eraikitako aisialdi 

hezitzaile eta euskaldunaren bitartez, dibertsitateko berdintasunaren bitartez eta ingurumena eta kultura 

zainduz ehundura komunitarioa eta auzolana sustatzea eta pertsonen arteko harreman osasuntsuak, 

bidezkoak eta betegarriak sortzea”. 

Hori lortzeko, Oinherrik 3 lan-ildo ditu: 

• Prestakuntza, jardunaldien bitartez 

• Dibulgazioa, argitalpenen bitartez 

• Herri Hezitzaileen Sarea 
 
Informazio gehiago: http://herrihezitzailea.eus/orria/nor-gara 

 

  

http://herrihezitzailea.eus/orria/nor-gara


 

 

EAEko esperientzia interesgarriak 
 

“Umeen kontseilua” (Leioa) 

Bizkaiko lurralde historikoan, Leioa dago eta bertako udala 2011az geroztik ari da Umeen Kontseilua 

deiturikoarekin lanean. Organo hori alkatetzako kontsultarako organoa da. 2000-2001 ikasturtean, 

konpromisoa hartu zuten jolasarekin eta haurrekin, eta haurrek erabiltzeko espazio publikoak berreskuratu 

eta birpentsatu zituzten. 2002an “haurtzaro autonomoa” ekimena sortu zen. Horren ondoren, beste 

mugimendu batzuk sortu ziren 2011n haurrek parte hartzeko organoa bihurtu zena udalerrira hurbiltzeko: 

2003: Haurren Ikuspegia; 2005-2009: eskubideak dituzten herritarrak eta komunitatea; 2010-2016: 

komunitatea, ikasteko ingurune gisa. Gainera, Haurren Batzordea sortu zen eta Haurren Hirien Sareko kide 

bihurtu zen; 2016-2018: ingurune fisikoaren bizigarritasuna eta mugimenduaren autonomia. 

Nola funtzionatzen du? 

• Parte-hartzaileen kopurua eta profila: 8 eta 11 urte bitarteko 18 adingabek hartzen dute parte. 

• Saio-kopurua: Hilean behin eskola-ordutegian, proposamenak egiteko eta alkateari aholkuak emateko. 

• Nola eratzen den (osoko bilkura, batzordeak...) Batzordea osatzen duten pertsonak zozketa bidez hautatu 
dituzte boluntario aurkeztu direnen artean. 

• Zer gai jorratu dituzte orain arte? Osasun-parkea eta haurren eskubideen gutunaren azterketa dira 
garrantzitsuenak. 

• Organoa eta bere lana sozializatu da? Bai 

• Jorratzen diren gaiak: etxebizitza hutsen errolda, argiztapena hobetzea, herriko frontoia hobetzea, 
poliziaren lankidetza izatea “Eskolara lagunekaz” programaren baitan arrisku-egoeretan nola jokatu 
ikasteko ikastaroa emateko. 

• Gakoak eta elementu nabarmenak: batzordea arduratzen da Leioaren moduko herri batek duen 
funtzionamendua txikienei azaltzeaz, eta, bestalde, herriko haurren ikuspegitik aberasteaz. 

 

Informazio gehiago:https://leioahurbil.leioa.net/es/tramites/H1svVq0cFOG  

  

https://leioahurbil.leioa.net/es/tramites/H1svVq0cFOG


 

 

“Haur eta nerabeek parte hartzeko organoa” (Pasaia) 

Pasaiako Udala, Gipuzkoan, izan da haur eta nerabeek parte hartzeko organoa deiturikoa  sustatu zuena. 

Denbora batez, Pasaian hainbat arrisku- eta babesgabetasun-egoera hauteman zituzten, eta esku-hartze 

espezifikoak egin zituzten horretarako. Hala ere, ez ziren nahikoak izan eta prebentzio-lana egiteko beharra 

adierazi zuten. 2008an,, udalak aho batez onartu zuen “Haur eta nerabeak babesteko adierazpen 

instituzionala”. Urte horretan bertan, abian jarri zuten “Pasaian haur eta nerabeen eskubideak bermatzeko 

plana” eta hiru lan-ildo jasotzen zituen hasieran: tratu onaren sustapena eta prebentzioa, adingabeekin eta 

gazteekin lan egiten duten elkarteak indartzea eta adingabeen harrera egokia sustatzea. Horretarako, 

elkartzeko eta erabakiak hartzeko foroak sortu zituzten eta Sailen Arteko Mahaia, haur eta nerabeen politikak 

koordinatzeko. 

2017an, Udalbatzak aho batez onartu zuen haur eta nerabeek parte hartzeko organo formala sortzea, eta 

udaleko aurrekontu-saila bideratzea horretarako. Eta bi urte geroago, 2019an, udalak haur eta nerabeek 

egindako proposamenak garatzeko konpromiso publikoa hartu zuen, baita haien iritziak kontuan hartzekoa 

ere.  

 Udalak aurrekontua bikoiztu zuen horretarako. 

Nola funtzionatzen du? 

• Parte-hartzaileen kopurua eta profila: Pasaiaren kasuan, ikastetxeek eta barrutiek eskaintzen dizkiete 
parte-hartzaileak organoei. Ikastetxe bakoitzak koordinazio-mahaia du, eta irakasleen ordezkariek, 
ikastetxeko zuzendariak, ikasleek, kanpoko aholkulariak eta udaletxeko teknikariak osatzen dute. Gainera, 
barrutietan nerabeek, udal-zerbitzuetako langileek eta udaleko teknikariak hartzen dute parte, eta gai 
espezifikoetarako joaten dira. 

• Saio-kopurua: ikastetxe bakoitzean hilero egiten dituzte saioak eta saio bateratuak zehazteke daude. 

• Nola eratzen den (osoko bilkura, batzordeak...) ORGANOAK ditu ikastetxeetan eta FOROAK edo espazioak 
barrutietan: 

Informazio gehiago:https://www.pasaia.eus/documents/90521/7736321/Txostena-ES.pdf  

 

“Gazteria, komunitatea eta gobernantza” (Tolosa) 

Tolosan (Gipuzkoa) “Gazteria eta komunitatea eta gobernantza” izeneko organoa dago 2014tik, eta Agenda 

21eko metodologia eta Tolosatzen plana uztartzen ditu. Ekimen hori gazteria eta komunitate eta gobernantza 

sailen arteko lankidetzatik sortu zen, Tolosa Kale Biziak izeneko proiektu integralaren barruan. Urte horretan 

bertan sortu zen Haurren Batzordea. Lehen hezkuntzako bigarren eta hirugarren zikloetako gelak dituzten 

ikastetxeek, udaleko langileek, enpresa hezitzaile batek eta udalerriko kale-hezitzaileek hartzen dute parte. 

Zeharkako proiektua da. Bi urte geroago, 2016an, “Tolosatzen” prozesua jarri zuten martxan, eta udalak egindako 

adierazpenean adierazi zuen herritarren parte-hartzea ez dela borondate kontua, eskubidea baizik, eta herritar 

guztiak barne hartzen dituela, haurrak barne.  

  

https://www.pasaia.eus/documents/90521/7736321/Txostena-ES.pdf


 

 

 

2019an, “Tolosatzen eskola irekia” proiektua sustatu zuten, eta herritarrentzako eskola gisa ahalduntzeko eta 

prestakuntzarako proiektuak proposatu eta lantzen ditu, bai helduentzat, bai gazteentzat. Halaber, Tolosako 

haurrak parte diren komunitatea indartzeko hainbat proiektu indartzen ditu. Hauek dira helburuak: 

✓ Tolosan eratzen ari diren parte-hartze sistemaren barruan haurrek parte hartzen duten bermatzeko azpi-
sistema eratzea. 

✓ Tolosako haurren prozesu parte-hartzailea sustatzea, haien bizipenak udalerriko espazioen erabileran 
balio-eskala bihurtzeko. 

✓ Haurrak zainduta sentitzea. Subjektu sentiaraztea, komunitate baten parte direla ikusaraztea eta haien 
hitza garrantzitsua dela erakustea. 

✓ Tolosako espazio publikoen banaketa haurren begietatik ikustea eta udalak etorkizuneko ildoetan 
kontuan izatea. 

✓ Gainerako pertsonen ahotsa ulertzea, idaztea eta errespetatzea, dibertsitatetik eraikiz. 

✓ Ekintza eraikitzea, laguntzea eta batzordeak epe ertainean aurkezteko aurrekontua egitea. 

Nola funtzionatzen du? 

• Parte-hartzaileen kopurua eta profila. 8 eta 12 urte bitarteko Tolosako 40 haur.  

• Saio-kopurua. 6 saio, gehi bat guraso eta tutoreekin eta beste bat udalbatzarekin. 

• Nola eratzen den (osoko bilkura, batzordeak...) 

• Zer gai jorratu dituzte orain arte?: Espazio publikoaren okupazioa, udaleko agenda, udalerriko parkeak, 
hiriko mugikortasuna... 

• Organoa eta horren lana sozializatu egiten da? Bai. Adingabeek planteatzen dituzten erabakiak eta 
proposamenak kontuan hartzen dira udaleko aurrekontuetan. 
 

Informazio gehiago: https://udala.tolosa.eus/eu/zerbitzuak/kultura-gazteria-jaiak/gazteria/haurren-hiria 

https://udala.tolosa.eus/eu/zerbitzuak/komunitatea-eta-gobernantza/tolosatzen-herri-aliantza 

“Haur eta Nerabeen Elkargunea” (Vitoria-Gasteiz) 

Gasteizko (Araba) haur eta nerabeek parte hartzeko organoa 2017an jarri zuten abian, eta  “Haur eta 

Nerabeen Elkargunea” du izena. Gasteizko Udaleko Haurrentzako eta Familientzako Zerbitzuak kudeatzen 

du. Ekimena 2014an herritarren parte-hartzearen gainean egindako gogoetatik sortu zen. Filosofia hiriko parte 

aktibo eta erantzulea izatea da. 

Nola funtzionatzen du? 

• Parte-hartzaileen kopurua eta profila: 
Parte-hartze foroak ordezkatzen dituzten 8 eta 14 urte bitarteko haurrek osatzen dute eta gobernu-

taldearekin, udaleko teknikariekin eta gainerako alderdi politikoekin batera egiten dute lan.  

 

 

 

• Saio-kopurua:  
 

https://udala.tolosa.eus/eu/zerbitzuak/kultura-gazteria-jaiak/gazteria/haurren-hiria
https://udala.tolosa.eus/eu/zerbitzuak/komunitatea-eta-gobernantza/tolosatzen-herri-aliantza


 

 

FOROAK: Hilabeteko saioak. Foro bakoitzak bere intereseko gai bat aukeratzen du, landu, ikasturtean 

zehar aztertu eta Elkargunera helarazten du. 

ELKARGUNEA:  hiru hilean behin biltzen da gutxienez. Espazio honetan, hainbat forotako haurrek 

landutako proposamenak partekatu eta komunean jartzen dituzte. Elkarguneko ordezkariak diren haurrek 

proposamen horiek eta ondorioak Batzorde Sozialera eta dagokien osoko bilkurako batzordeetara 

helarazten dituzte. 

• Nola eratzen den (osoko bilkura, batzordeak...) 
Alde batetik, ELKARGUNE organo gorenak eta bestetik ELKARGUNE barruan dauden FOROAK (batzorde-

motak). Foro bakoitzeko ordezkari bakoitza joaten da Elkargunera. 

Informazio gehiago: https://www.vitoria-

gasteiz.org/wb021/was/contenidoAction.do?uid=u_6f078112_15f9a5d3395__7eb6&idioma=es 

 

 

EAE kanpoko esperientzia interesgarriak 
 

Avileseko Haur eta Nerabeen Udal Batzordea (Asturias) 

Avileseko Haur eta Nerabeen Udal Batzordea 2010ean sortu zen, hura eratzea eta horren araudia formalki 

onartu zutenean. Baina 2006an hasi ziren sortzen, gizarte-zerbitzuen sailak haurrek parte hartzeko tailerrak 

eskaini baitzizkien ikastetxeei. Ikasleek eta irakasleek ondo hartu zituzten tailerrak eta esperientzia amaitzeko 

organoa sortu zen. 

Batzordean 8 eta 16 urte bitarteko 15 eta 50 haurrek hartzen dute parte, haien ikastetxeak ordezkatuz. 

Ikasturte osoan zehar haientzat kezkagarriak diren gaiak lantzen dituzte eta lana batzordeetan eta osoko 

bilkuretan antolatzen dute. 

Osoko bilkurak urtean bitan egiten dituzte, ikasturte hasieran eta amaieran, eta Batzordeko kideez gain, alderdi 

politikoetako ordezkariak ere joaten dira. 

Urtean zehar, astero bultzen dira lan-batzordeetan lan egiteko, eta adinaren arabera banatzen dira dinamika 

errazagoa izan dadin.  

Haur eta Nerabeen Batzordeko kide izateko gehieneko adina gainditzean, Gazteen Parte Hartze Taldeetan sar 

daitezke, lan egiten jarraitzeko eta haiei eragiten dieten gaien gaineko ikuspegia eskaintzen jarraitzeko. 

Informazio gehiago: Avileseko Haur eta Nerabeen Udal Batzordearen webgunea: 

https://consejoiaaviles.wordpress.com/acerca-de/ 

  

https://www.vitoria-gasteiz.org/wb021/was/contenidoAction.do?uid=u_6f078112_15f9a5d3395__7eb6&idioma=es
https://www.vitoria-gasteiz.org/wb021/was/contenidoAction.do?uid=u_6f078112_15f9a5d3395__7eb6&idioma=es
https://consejoiaaviles.wordpress.com/acerca-de/


 

 

Haur eta nerabeek parte hartzeko Zizur Nagusiko organo iraunkorrak (Nafarroa) 

Zizur Nagusiak haur eta nerabeek parte hartzeko 3 organo ditu, parte-hartzaileen adinaren arabera bereizita.  

1994an, haurrek parte hartzeko organo iraunkorra sortu zen (haurren batzordea) eta udalerriko Jai Txikietan 

ikastetxeen eta udalbatzaren laguntzarekin aukeratutako 6. mailako 17 haurrek (udalbatzako kideen kopuru 

berbera) osatu zuten.  

Organo hori astero biltzen da eta taldean eta lan-batzordeetan egiten du lan, jorratu beharreko gaiaren 

arabera. Gainera, ikasturte amaieran, osoko bilkura egiten dute eta udalbatzako ordezkariak ere joaten dira. 

Haiek edo udalak proposatzen dituen gaien gainean egiten dute lan.  

Urtebete geroago, 2018an, sortu zen nerabeek parte hartzeko organo iraunkorra (NPOI). Organo hori 20 

pertsonak osatzen dute eta borondatezko da. Hamabost egunean behin biltzen dira eta saioetako gaia NPOIk 

berak aukeratzen du edo Udalbatzak edo zinegotziek proposa dezakete.  

Azkenik, 2019an APOI (aurrenerabeek parte hartzeko organo iraunkorra) sortu zen, 1. DBHra pasa eta NPOI 

utzi behar zuten haurrek parte hartzeko espazioa izan zezaten. Hasieran 10 kidek osatzen zuten, baina 

boluntarioki parte hartzeko zabalik dago. NPOI bezala, astero biltzen dira eta landuko diren gaiak aukeratzen 

dituzte. Udalak ere iradokizunak egin ditzake.  

Informazio gehiago: Zizur Nagusiko Udalaren webgunea: https://www.zizurmayor.es 

 

  

https://www.zizurmayor.es/


 

 

 

TRESNEN KUTXA 
 

Gidak eta baliabideak 
 

AÑADIR AQUÍ LOS ENLACES A LAS GUIAS DE PLANES DE INFANCIA Y MESAS  

 

FINANTZAKETAREN ERRONKA - lanerako koadernoa Haurren Hirien Sarea. 

Eskuragarri hemen: https://www.haurrenhiria.eus/wp-content/uploads/2018/04/Financiaci%C3%B3n.pdf 

 

IKUSPEGI SOZIALA ERRONKA - Lanerako koadernoa Haurren Hirien Sarea. 

Eskuragarri hemen: https://www.haurrenhiria.eus/wp-content/uploads/2018/04/Mirada-Social.pdf 

 

PARTE HARTZEA - Lanerako koadernoa Haurren Hirien Sarea.  

Hemen eskuragarri: https://www.haurrenhiria.eus/wp-content/uploads/2018/06/Doc-Participacion-4.pdf 

 

NERABEAK ETA GAZTEAK ERRONKA - Lanerako koadernoa Haurren Hirien Sarea. 

Eskuragarri hemen: https://www.haurrenhiria.eus/wp-content/uploads/2019/04/Adolescencia-y-Juventud-

Def-CAST.pdf 

 

JOLASA ETA HIRIA ERRONKA - Lanerako koadernoa Haurren Hirien Sarea. 

Eskuragarri hemen: https://www.haurrenhiria.eus/wp-content/uploads/2020/03/6-JUEGO-Y-CIUDAD.pdf 

 

TOKIKO EKINTZARAKO KOADERNOAK haur eta nerabeen parte-hartzea sustatzeko gakoak. ESPAINIAKO 

UNICEF. 

Eskuragarri hemen: https://ciudadesamigas.org/wp-content/uploads/2020/09/Cuadernos-para-la-

accion_parti_web1.pdf 

 

Jar ditzagun haurrak tokiko agenda politikoan.Udaleko arduradun politikoentzako oinarrizko eskuliburua. 

ESPAINIAKO UNICEF. 

https://www.haurrenhiria.eus/wp-content/uploads/2018/04/Financiaci%C3%B3n.pdf
https://www.haurrenhiria.eus/wp-content/uploads/2018/04/Mirada-Social.pdf
https://www.haurrenhiria.eus/wp-content/uploads/2018/06/Doc-Participacion-4.pdf
https://www.haurrenhiria.eus/wp-content/uploads/2019/04/Adolescencia-y-Juventud-Def-CAST.pdf
https://www.haurrenhiria.eus/wp-content/uploads/2019/04/Adolescencia-y-Juventud-Def-CAST.pdf
https://www.haurrenhiria.eus/wp-content/uploads/2020/03/6-JUEGO-Y-CIUDAD.pdf
https://ciudadesamigas.org/wp-content/uploads/2020/09/Cuadernos-para-la-accion_parti_web1.pdf
https://ciudadesamigas.org/wp-content/uploads/2020/09/Cuadernos-para-la-accion_parti_web1.pdf
https://ciudadesamigas.org/documentos/pongamos-a-la-infancia-en-la-agenda-politica-local-manual-basico-para-responsables-politicos-municipales/
https://ciudadesamigas.org/documentos/pongamos-a-la-infancia-en-la-agenda-politica-local-manual-basico-para-responsables-politicos-municipales/


 

Eskuragarri hemen: https://ciudadesamigas.org/wp-content/uploads/2015/08/guia_alcaldes.pdf 

 

 

Udalerrian haur eta nerabeen batzordeak genero ikuspegitik sortzeko oinarrizko gida. UNICEF Andaluziako 

Batzordea 

Eskuragarri hemen: https://ciudadesamigas.org/wp-

content/uploads/2015/01/Guia_consejos_unicef_andalucia.pdf 

 

 

Erreferentziazko legedia 
 

Edozein pertsonak duen parte hartzeko eskubidea Konstituzioan (9.2, 23.1 eta 105 art.) eta Administrazio 

Publikoen Prozedura Administratibo Komunari buruzko 39/2015 Legean (129 eta 133 artikuluak) dago jasota.  

Hain zuzen ere, parte hartzeko eskubidea, diskriminatzeko eskubidea, haurraren interes gorena, eta bizitzeko, 

bizirauteko eta garatzeko eskubidea dira Haurren Eskubideei buruzko Hitzarmena (1989) osatzen duten 

oinarrizko lau printzipioak. 

Euskal Autonomia Erkidegoan, Haur eta Nerabeentzako Arreta eta Babesari buruzko 3/2005 Legeak eratzen du 

erreferentziazko marko orokorra, “erkidegoko, estatuko edo nazioarteko beste arau-tresna batzuek haur eta 

nerabeei aitortzen dizkieten oinarrizko eskubideak jasotzen” dituelako eta horren helburua “eskubide horiek 

modu eraginkorrean gauzatzen direla sustatu eta bermatzeko administrazioaren jarduerak izan behar dituen 

printzipioen berariazko legeak egitea”3 da. 

Parte-hartzeko eskubidearekin lotuta, honako hau ezartzen du: 

- Administrazioaren jarduketaren oinarrizko printzipioetako bat da “haur eta nerabeengan tolerantzia, 

elkartasuna, errespetua, berdintasuna, erantzunkidetasuna eta parte-hartzea sustatzea eta, oro har, 

elkarbizitza sozialerako printzipio demokratikoak”. (5.e art.) 

- Informatzeko eskubidea (12. art.) 

- Parte hartzeko, elkartzeko eta biltzeko eskubidea (14. art.) 

- Adierazpen-askatasunerako eskubidea (15. art.) 

- Entzunak izateko eskubidea (16. art.) 

 

Araudi horiek oinarrizko erreferentzia-esparrua osatzen duten arren, nazioartean eta Europan badaude beste 

arau batzuk eta haur eta nerabeek duten parte hartzeko eskubidea aitortu eta arautzen dute. Besteak beste, 

hauek nabarmendu ditzakegu: 

Nazioarteko araudia:  

− NAZIO BATUAK. Haurren Eskubideei buruzko Genevako Adierazpena. Geneva: NAZIO BATUAK, 1924.  

 
3 3/2005 legea, otsailaren 18koa, haurrak eta nerabeak zaintzeko eta babestekoa. 

https://ciudadesamigas.org/wp-content/uploads/2015/08/guia_alcaldes.pdf
https://ciudadesamigas.org/wp-content/uploads/2015/01/Guia_consejos_unicef_andalucia.pdf
https://ciudadesamigas.org/wp-content/uploads/2015/01/Guia_consejos_unicef_andalucia.pdf


 

 
 
 

− NAZIO BATUAK. NAZIO BATUEN Haurren Eskubideei buruzko Adierazpena, 1959ko azaroaren 20koa. 

− NAZIO BATUAK. NAZIO BATUEN asanbladak 1989ko azaroaren 20an onartu zuen Haurren Eskubideei 
buruzko Hitzarmena. Espainiak 1990eko azaroaren 30ean berretsi zuen. 

− NAZIO BATUAK. EKONOMIA ETA GIZARTE KONTSEILUA. HAURREN LAGUNTZARAKO NAZIO BATUEN 
FUNTSA. UNICEFen haurrak babesteko estrategia. (E/ICEF/2008/5/Berr.1, 2008ko maiatzaren 20koa).  

− NAZIO BATUAK. Haurren Eskubideak 2030 Agendan.  
 

Europako araudia:  

− EUROPAKO BATZORDEAK 3. tituluko 2. zatiko 84. artikuluan, haurren eskubideei erreferentzia eginez, 
haurren iritzi-askatasuna jasotzen du, heldutasunaren eta adinaren arabera, eta edozein ekintzatarako 
adingabearen interes gorena lehenetsi behar dela dio. 2004. 

− EUROPAKO PARLAMENTUA. Haurren Eskubideen Europako Gutuna (Europako Erkidegoetako Aldizkari 
Ofiziala, C 241 zk., 1992ko irailaren 21ekoa). 

 

 



 

 

 

Haur eta nerabeek parte hartzeko organoa abian jartzeko tresnak 
TALDE ERAGILEAREN OSAKETA FITXA 

 

Izen-abizenak Erakundea edo elkartea Kargua Posta elektronikoa Telefonoa 
Talde eragilearen 
barruan duen rola 

 
 

     

 
 

     

 
 

     

 
 

     

 
 

     

 
 

     

 
 

     

 

  



 

 

 
HAURREK PARTE HARTZEKO TOKIKO ORGANOA ABIAN JARTZEKO ALIANTZA GAKOEN MAPAREN FITXA 

 

Erakundearen 
izena 

Zer jarduera 
egiten du? Zer 
egiten du haur 
eta nerabeei 
dagokienez? 

Berekin lan egiten 
duten haur eta 

nerabeen 
kopurua eta 

profila 

Zer harreman 
dugu eragile 

horrekin? 

Garrantzitsua izan 
daiteke proiektua 

garatzeko? 
Zergatik? 

Zer eskain 
diezaioke 

proiektu honi? 

       

       

       

       

       

       

 
 

  



 

 

 
ERREALITATEAREN AZTERKETA FITXA 

Udalerriko biztanleria osoa   

0-17 urte 

0-2 urte  

3-5 urte  

6-12 urte  

13-17 urte  

0-17 urte  

Udalerriko haur eta nerabeengan nabarmendu beharreko alderdi sozialak edo 
soziodemografikoak: kolektibo jakin batzuen presentzia, kontuan hartu beharreko 
egoerak... 

 

Kontuan izan beharreko errealitate geografikoa: biztanleria-nukleo bat edo hainbat 
izatea, haur eta nerabeak nukleo batean edo hainbatetan pilatuta edo lurraldetik 
sakabanatuta egotea...  

 

Haur eta nerabeen ikuspegitik kontuan hartu behar diren une kolektibo garrantzitsuak: 
jaiak, jardunaldiak, ekitaldiak, jaialdiak, etab.  

Tokiko haur edo nerabeen ekipamendu komunitarioak edo elkartzeko espazioak 
 

Udalerrian aurretik zeuden parte hartzeko esperientzia nabarmenenak. 
 

Udalerrian aurretik zeuden haur eta nerabeek parte hartzeko esperientziarik 
nabarmenenak. 

 

Nabarmendu beharreko beste alderdi garrantzitsu batzuk.  

 



 

  

 
HAUR ETA/EDO NERABEEK PARTE HARTZEKO ORGANO IRAUNKORRA DISEINATU AURREKO 

FITXA  

 

1. BATZORDEAREN FUNTZIOAK 

 

− Zertarako da batzordea? 

− Zer funtzio esleitzen zaizkio batzordeari? 

− Zertaz arduratuko da? 

 

2. BATZORDEAREN OSAERA 

 

− Nork osatuko du? 

− Zenbat haur eta nerabe daude? 

− Zer profil dute? 

 

3. BATZORDEKO KIDEAK HAUTATU ETA BERRITZEA 

 

− Nola aukeratzen dira parte-hartzaileak? 

− Nola berritzen dira kideak? 

− Nola bermatu daiteke kolektiboaren dibertsitatea ordezkatuta egotea? 

− Nola lor daiteke ahalik eta jende gehienarengana iristea eta parte hartzeko aukerak 

zabaltzea? 

 

4. BATZORDEAREN FUNTZIONAMENDUA 

 

− Nola antolatzen da? 

− Zenbatean behin biltzen da eta zertarako? 

− Nola elikatzen dira saioko edukiak? Nork finkatuko du agenda? 

− Nork laguntzen die? 

− Nola bermatzen da ordezkarien eta ordezkatuen arteko lotura? 

LANEKO PLANA PLANIFIKATZEKO FITXA 

 

Jarduteko eremua 
edo ildoa Ekintza Aurreikusitako 

epea Arduradunak 

Baliabideak 

Giza baliabideak Materialak Ekonomikoak 

